
Qәzet 2011-ci ildәn nәşr olunur 

Ümummilli Lider Heydәr Əliyev qurdu-
ğu dövlәtin taleyini tapşıracağı yeni Liderin 
seçilmәsindә nümayiş etdirdiyi özünә-
mәxsus müdrikliyin miqyası illәr keçdikcә 
daha aydın görünür, seçimin uğuru tәkzib-
olunmaz şәkildә öz tәsdiqini tapdı. Onun 
2003-cü ilin prezident seçkilәri әrәfәsindә 
prezidentliyә namizәd İlham Əliyev haq-
qında dediyi “Mәn İlham Əliyevә özüm 
qәdәr inanır vә onun gәlәcәyinә böyük 
ümidlәr bәslәyirәm. Əminәm ki, mәnim 
başa çatdıra bilmәdiyim işlәri o, başa çat-
dıracaqdır” sözlәri Ümummilli Liderin 
uzaqgörәnliyinin vә seçiminin alternativsiz-
liyinin bariz nümunәsi sayıla bilәr. 
Ümummilli lider Heydәr Əliyevin layiqli 
davamçısı, cәnab İlham Əliyevin keçdiyi 
hәyat yolu, ictimai-siyasi proseslәrdә fәal 
iştirakı, idarәetmәdә qazandığı tәcrübә, 
intellektual sәviyyәsi vә müasir dövrün 
siyasi xadimlәri üçün xarakterik olan bütün 
yüksәk keyfiyyәtlәri mәnimsәmәsi 2003-cü 
il oktyabrın 15-dә Azәrbaycanda keçirilәn 
prezident seçkilәrindә onun şәksiz 
qәlәbәsini tәmin etdi. Hәlә 2003-cü ildә 
dövlәt başçısı kimi sәlahiyyәtlәrinin icrası-
na başlayarkәn “Mәn hәr bir azәrbaycan-
lının Prezidenti olacağam”,- deyәn cәnab 
İlham Əliyev cәmiyyәtdә mütlәq çoxluğun 
böyük rәğbәt vә etimad göstәrdiyi liderә 
çevrilmişdir. Ötәn illәrin reallıqları zamanın 
dahisi Heydәr Əliyev siyasi kursunun diktә 
etdiyi sülh, sabitlik vә tәrәqqi yolunun 
alternativsizliyini sübuta yetirmiş, inam vә 
etimad üzәrindә qәrarlaşan, gәlәcәyә hesab-
lanan güclü dövlәt konsepsiyası ilbәil uğur-
la gerçәklәşdirilmişdir. 

Xalqımızın ümummilli lideri Heydәr 
Əliyevin müdrik siyasәtini dövrün tәlәb-
lәrinә uyğun uğurla davam etdirәn dövlәt 
başçısı İlham Əliyevin yüksәk erudisiyası, 
mükәmmәl siyasi strategiyası, sarsılmaz 
qәtiyyәti, polad iradәsi, yorulmaz fәaliyyәti 
vә xalqla iqtidar arasında olan sıx birliyin 
sayәsindә planetimizin üzlәşdiyi çoxsaylı 
qlobal çәtinliklәrә, ümumbәşәri ciddi vә 
mürәkkәb problemlәrә hәmçinin müharibә-
dәn yeni çıxmış ölkә olmağımıza rәğmәn, 
respublikamızda iqtisadiyyat güclәnir, 
bütün sahәlәrdә mütәmadi olaraq mütәrәqqi 
islahatlar hәyata keçirilir, regionların tarazlı 
inkişafının davamlılığı tәmin olunur, hәr bir 
istiqamәt üzrә ardıcıl uğurlar әldә edilir ki, 
nәticәdә dövlәtimiz daha da qüdrәtlәnir vә 
doğma Azәrbaycanımız durmadan çiçәk-
lәnir.            

Azәrbaycan dövlәti, Azәrbaycan xalqı 
cәnab İlham Əliyevin rәhbәrliyi altında 
gәlәcәyә, yüksәlişә vә inkişafa doğru dahi 
şәxsiyyәt Heydәr Əliyevin әsasını qoyduğu 
yolla inamla irәlilәyir vә hәr bir ölkә 
vәtәndaşının fәxr edәcәyi, qürur duyacağı 
bir mәkana çevrilir. Ötәn illәr aşkar şәkildә 
göstәrdi ki, cәnab İlham Əliyev öz fәaliyyәt 
dövrünü bu amalın reallaşmasına hәsr 
etmiş, Ulu öndәrimizin müstәqillik vә azad-
lıq ideyalarını dönmәdәn hәyata keçirmiş, 
Azәrbaycanı sosial-iqtisadi inkişaf demo-
kratik hüquqi dövlәt quruculuğu vә siyasi 
sabitlik baxımından dünyanın sayılıb-
seçilәn dövlәtlәrindәn birinә çevirmişdir. 

İslahatların yeni dalğası 
Prezident İlham Əliyev 2018-ci il apre-

lin 18-dә andiçmә mәrasimindә islahatların 
yeni dalğasını anons etmiş, ölkәnin ictimai-
siyasi-mәdәni hәyatının hәr bir sahәsini 
әhatә edәn çoxşaxәli islahatların yeni 
mәrhәlәsi başlanmışdır. Dövlәtimizin baş-
çısı islahatlar modelini yığcam olaraq belә 
ifadә etmişdir: “Biz mәqsәdyönlü, düşü-
nülmüş addımlar atırıq ki, ölkәmizin inki-
şafına yeni tәkan verәk, hәlә dә hәll olun-
mamış problemlәri hәll edәk, nöqsanları, 
xoşagәlmәz halları, çatışmayan mәqam-
ları aradan götürәk vә bunu edirik”. Bu 
gün hakimiyyәtin bütün qollarında qanun-
verici, icraedici vә mәhkәmә hakimiy-

yәtlәrindә islahatlar gedir, prosesi asanlaş-
dırmaq mәqsәdilә yeni hüquqi aktlar qәbul 
edilir, heç bir dövlәt orqanı yenilәnmә, isla-
hat kursundan kәnarda qalmır. 

2020-ci ildә Ermәnistan-Azәrbaycan 
dövlәt sәrhәdinin Tovuz rayonu istiqa-
mәtindә baş vermiş hәrbi tәxribatla 
әlaqәdar müstәqillik tariximizdә ilk dәfә 
olaraq ölkәdә fәaliyyәt göstәrәn siyasi par-
tiyaların 43-ü, 2020-ci il sentyabrın 27-dә 
Ermәnistan silahlı qüvvәlәrinin genişmiq-
yaslı tәxribatı ilә әlaqәdar 52 siyasi partiya-
dan 50-si, hәmin il oktyabrın 10-da Fran-
sanın Qarabağ münaqişәsi ilә bağlı tutduğu 
әdalәtsiz mövqeyә dair 50 siyasi partiya, 
oktyabrın 12-dә Ermәnistanın yeni hәrbi 
tәcavüzü, dinc sakinlәri, uşaqları, mülki 
obyektlәri, beynәlxalq nәqliyyat-kommuni-
kasiya vә tranzit xәtlәrini hәdәfә alması 
haqqında 50 siyasi partiya sәdri daxil 
olmaqla 140 tanınmış ziyalı, ictimai-siyasi 
fәal, etnik azlıqların nümayәndәlәri  
beynәlxalq vә regional tәşkilatlara birgә 
bәyanat vә müraciәtlәr ünvanlamışlar. 
Bәyanat vә müraciәtlәrdә siyasi partiyalar, 
vәtәndaş cәmiyyәti institutları Müzәffәr Ali 
Baş Komandanın Vәtәnimizin әrazi bütöv-
lüyünün vә vәtәndaşların tәhlükәsizliyinin 
qorunması, Ermәnistanın ölkәmizә geniş-
miqyaslı terror tәxribatlarının qarşısının 
alınması mәqsәdilә hәyata keçirdiyi bütün 
siyasi-hәrbi tәdbirlәri yekdilliklә dәstәk-
lәdiklәrini vә onun yanında olduqlarını bil-
dirmiş, beynәlxalq tәşkilatların, ATƏT-in 
Minsk qrupu hәmsәdrlәrinin ikili standart-
lardan çıxış etmәsi tәnqid olunmuşdur. 

2020-ci il noyabrın 8-dә Şuşanın işğal-
dan azad olunması münasibәtilә 50 siyasi 
partiya Prezident, Müzәffәr Ali Baş 
Komandanı tәbrik edәrәk, bu qәlәbәni 
illәrlә yürüdülmüş müdrik siyasәtin, siyasi 
uzaqgörәnliyin, iqtisadi islahatların, xalqın 
iqtidara göstәrdiyi yüksәk etimadın, xalq-
dövlәt vәhdәtinin әn ali tәcәssümü olduğu-
nu bildirdilәr. 

Xalqa әbәdi Zәfәr bәxş edәn Müzәffәr 
Prezident 

Xalqımız öz liderinin - müzәffәr Ali Baş 
Komandan İlham Əliyevin әtrafında sıx 
birlәşәrәk müasir Azәrbaycan tarixinin әn 
böyük uğurunu, bütün dünyaya öz gücünü, 
mәtinliyini, mübarizliyini nümayiş etdirdi. 
Azәrbaycan xalqı hansı sәviyyәdә uğurlu 
sәrkәrdәyә – Ali Baş Komandana sahib 
olduğunu aşkar gördü. 44 gün davam edәn 
vә işğal altındakı әrazilәrimizin azad olun-
ması ilә nәticәlәnәn Vәtәn müharibәsi tarix-
imizin әn parlaq sәhifәsinә, Azәrbaycan 
xalqının iftixar vә qürur mәnbәyinә çevril-
di. Uzaqgörәn lider İlham Əliyevin hәyata 
keçirdiyi siyasәtin nәticәsindә Azәrbaycanı 
30 ilә yaxın davam edәn münaqişәdә qalib 
tәrәfә çevirdi. Ərazi bütövlüyümüzün 
birmәnalı olaraq tәsdiq etdi. Prezident 
İlham Əliyev yalnız hәrb meydanında 
müzәffәr sәrkәrdә kimi deyil, diplomatik 
cәbhәdә dә böyük strateq nümunәsi ortaya 
qoydu, informasiya müharibәsindә Azәr-
baycanın haqq sәsi oldu, cәsarәtlә bütün 
tәzyiqlәrә sinә gәrdi, öz xalqı ilә vәhdәtdә 
olan lider kimi mübarizlik rәmzinә çevrildi. 
Cәnab Prezidentin televiziya kanallarına 
verdiyi müsahibәlәr dünyanın dörd tәrәfinә 

yayılan haqq sәsimiz idi. Cәnab Prezidentin 
dediyi kimi “Biz heç kimin torpağına göz 
dikmәmişik, heç kimin torpağında, 
Ermәnistan әrazisindә Azәrbaycan hәrbi 
birlәşmәlәrinin heç bir hәdәfi, heç bir 
mәqsәdi yoxdur. Ancaq biz öz torpağımız-
da özümüzü müdafiә edәcәyik vә torpaqla-
rımızı işğaldan azad edәcәyik”. 

44 günlük Vәtәn müharibәsindә әldә 
olunan tarixi Zәfәrin mәhz 2023-cü ildә 
tamamlanması rәmzi mәna daşıyır. 
Xankәndi Zәfәri “Heydәr Əliyev İli”nә әn 
böyük töhfәdir. Vәtәn müharibәsindә әldә 
olunan tarixi Zәfәrdәn üç il sonra 
Azәrbaycan xalqının Ümummilli Lideri 
Heydәr Əliyevin 100 illik yubileyindә 
Azәrbaycan Respublikasının Prezidenti, Ali 
Baş Komandan İlham Əliyevin rәhbәrliyi 
ilә Xankәndidә separatçı rejimin lәğv 
edilmәsi, Azәrbaycanın müstәqilliyini, hәr 
bir qarış torpağı üzәrindә suveren hüququ-
nun tam bәrpa edilmәsi kimi tarixi missiya 
tam yerinә yetirildi. 2023-cü il noyabr ayı-
nın 8-dә Qarabağın mәrkәzindә, Xankәndi 
şәhәrindә Vәtәn müharibәsindә qәlәbә-
mizin 3-cü ildönümü münasibәtilә hәrbi 
paradın keçirilmәsi hәr birimizdә qürur 

doğurdu. Birmәnalı olaraq haqq savaşımız-
da әldә etdiyimiz qәlәbә Azәrbaycan 
tarixindә, Azәrbaycan xalqının yaddaşında 
әbәdi yaşayacaq. Prezident, Müzәffәr Ali 
Baş Komandan İlham Əliyevin rәhbәrliyi 
ilә Azәrbaycan xalqı bu qәlәbә sayәsindә 
qalib xalq kimi özünü dünyaya bәyan etdi. 
Ali Baş Komandan Ulu Öndәr Heydәr 
Əliyevin vәsiyyәtini yerinә yetirәrәk, xalqı-
mıza özünün çoxәsrlik tarixindә әn böyük 
uğuru vә xoşbәxtliyi yaşatdı. 

Qәlәbәmizdәn doğan tarixi reallıq 
Azәrbaycan bu gün tarixinin әn qüdrәtli 

dövrünü yaşayır. Dünya artıq Azәrbaycanı 
regionun lideri, qlobal layihәlәr hәyata 
keçirәn, islahatlar aparan, әmәkdaşlığa vә 
Avropanın enerji tәhlükәsizliyinә әhәmiy-

yәtli töhfәlәr verәn etibarlı tәrәfdaş kimi 
qәbul edir. Son 20 ildә cәnab İlham 
Əliyevin yürütdüyü müstәqil siyasәtlә 
Azәrbaycan xarici әlaqәlәrini, siyasi-iqtisa-
di, hәrbi, humanitar vә digәr sahәlәrdә 
müttәfiqlәrini, әmәkdaşlıq etdiyi ölkә vә 
beynәlxalq tәşkilatları özü seçir. Tәbii 
sәrvәtlәrinin sahibi kimi enerji sahәsindә 
әmәkdaşlıq әlaqәlәrini dövlәt maraqları vә 
qarşılıqlı faydalılıq prinsiplәri әsasında 
reallaşdırır. Digәr tәrәfdәn, Azәrbaycan 
bölgәdә vә beynәlxalq sәviyyәdә әmәk-
daşlığa, tәhlükәsizliyә mühüm töhfәlәr 
verir. Mәhz bütün bunlara görә dünya 
siyasәtinin aparıcı qurumları, hәmçinin 
mötәbәr beynәlxalq tәşkilatlar Azәrbay-
canın mütәrәqqi xarici siyasәtini regional 
tәhlükәsizlik vә qlobal inkişafa mühüm 
töhfә kimi qiymәtlәndirirlәr vә ölkәmizlә 
әmәkdaşlığa böyük önәm verirlәr. 
Azәrbaycanın mühüm geosiyasi uğurların-
dan biri dünya birliyindә güclü mövqeyә 
malik olması, beynәlxalq alәmdә söz 
sahibinә çevrilmәsidir. Ölkә Prezidenti 
İlham Əliyevin Avropa liderlәrinin dәvәti 
ilә әn mötәbәr tәdbirlәrә dәvәt alması, 
yüksәk tribunalardan çıxışı, әn yüksәk 
sәviyyәdә qarşılanması ölkәmizin artan 
nüfuzunun bariz nümunәsidir. Nәticәdә 
Avropa ölkәlәri Azәrbaycanla әmәkdaşlığa 
yüksәk önәm verir, Prezident İlham Əliyevi 
Avropa üçün әn önәmli LİDER hesab 
edirlәr. 

Milyonların sevgisini qazanan LİDER 
Son 20 ilin uğurları, tarixә yazdığı 

möhtәşәm qәlәbәlәri, demәyә әsas verir ki, 
dövlәtimizin başçısı qarşıya qoyduğu vә 
bәyan etdiyi strateji hәdәflәrә nail olmaq 
üçün istәr ölkә daxilindә, istәrsә dә 
beynәlxalq sәviyyәdә düşünülmüş vә 
mәqsәdyönlü siyasәt hәyata keçirәrәk 
Azәrbaycanın timsalında “Güclü dövlәt“ 
konsepsiyasını reallaşdırmağa nail olmuş-
dur. Müzәffәr Ali Baş Komandan İlham 
Əliyevin rәhbәrliyi ilә çox qısa zaman 
kәsiyindә ölkәmizin qazandığı bütün bu 
uğur vә qәlәbәlәr Ümummilli Liderin dedi-
yi:-“Gün gәlәcәk, Azәrbaycan dünyaya 
günәş kimi doğacaq” sözlәrini gerçәk-
lәşdirdi. 

Qalib xalqın Qalib Prezidenti 
44 günlük Vәtәn Müharibәsi vә 2023-cü 

ilin antiterror tәdbirlәri nәticәsindә әrazi 
bütövlüyümüzün vә suverenliyimizin bәrpası 
hәm regionda, hәm dә ölkәmizdә yeni reallıq-
lar yaradıb. Prezident, Müzәffәr Ali Baş 
Komandan İlham Əliyev xalqa verdiyi sözә 
tam әmәl etdi. Azәrbaycanın әrazi bütövlüyü-
nü vә suverenliyini bәrpa etdi, üçrәngli bayra-
ğımızı Xankәndindә, Şuşada, Xocalıda, 
Laçında, Kәlbәcәrdә, Cәbrayılda, Zәngilan-
da, Füzulidә vә digәr rayonlarda şәrәflә dal-
ğalandırdı. 

Azәrbaycan Respublikası Prezidenti 
cәnab İlham Əliyevin Sәrәncamı ilә 
növbәdәnkәnar prezident seçkilәrinin 2024-
cü il fevralın 7-nә tәyin olunması әrazi 
bütövlüyümüzün vә suverenliyimizin tәsbiti 
idi. Bu seçki hәm dә Zәfәr seçkisi idi. Bu 
seçki Prezident, Müzәffәr Ali Baş Komandan 
İlham Əliyevin özünә inamının, xalqın siyasi 
dәstәyinә әminliyinin әn bariz göstәricisi idi. 
Son 20 ildә bütün bu uğurların şahidinә 
çevrilәn Azәrbaycan xalqı әldә olunan 
nailiyyәtlәri ölkә Prezidenti İlham Əliyevin 
ümummilli maraqlara söykәnәn mәqsәd-
yönlü siyasәtinin mәntiqi nәticәsi hesab edir. 
Ölkәmizin gәlәcәyini bu siyasi kursun 
әtrafında sıx birlәşmәkdә görәn xalqımız 
yeni seçkilәrdә növbәti dәfә cәnab İlham 
Əliyevә etimad göstәrәrәk xarici vә daxili 
siyasәtini dәstәklәmiş oldu. Xalqımızın 
yüksәk etimadı ölkәmizin vә regionumuzun 
daha parlaq gәlәcәyi üçün müstәsna 
әhәmiyyәtә malikdir. 

Arzu Abdullayev 
NDU-nun sosial mәsәlәlәr vә 

ictimaiyyәtlә әlaqәlәr üzrә prorektoru 

Xәyalları gerçәklәşdirәn Lider

Sәlahiyyәtli nümayәndә “Açıq mikrofon” layihәsi çәrçivәsindә tәlәbәlәrin suallarını cavablandırıb
Fevralın 22-dә Naxçıvan Muxtar 

Respublikasında Azәrbaycan Respublikası 
Prezidentinin sәlahiyyәtli nümayәndәsi 
Fuad Nәcәfli Naxçıvan Dövlәt Univer-
sitetindә keçirilәn “Açıq mikrofon” layihәsi 
çәrçivәsindә tәlәbәlәrlә görüşüb. 

Tәdbirdәdә Naxçıvan Dövlәt Univer-
sitetinin vә universitetin nәzdindә fәaliyyәt 
göstәrәn kolleclәrin tәlәbәlәri iştirak 
ediblәr. 

Görüşdә çıxış edәn sәlahiyyәtli 
nümayәndә universitet tәlәbәlәri ilә әvvәlki 
görüşlәri xatırlayaraq ötәn dövrdә görülәn 
işlәr barәdә mәlumat verib. Qeyd edib ki, 
“Heydәr Əliyev İli”ni qeyd etdiyimiz 2023-

cü il Naxçıvan Muxtar Respublikası üçün 
uğurlu il oldu, Heydәr Əliyev irsi geniş 
tәbliğ olundu. Ulu Öndәrimizin zәngin 
dövlәtçilik yolundan bәhs edәn Fuad 
Nәcәfli gәnclәrin hәr birinә әbәdiyaşar    
liderimiz qәdәr vәtәnpәrvәr olmağı, 
Vәtәnini sevmәyi arzulayıb. Vurğulanıb ki, 
bu siyasәt bu gün ölkәmizdә Prezident 
İlham Əliyev tәrәfindәn böyük uğurlar vә 
qәlәbә әzmi ilә davam etdirilir. 

Fuad Nәcәfli bildirib ki, ötәn dövrdә 

әhali ilә mütәmadi görüşlәr keçirilib, mux-
tar respublikanın gәlәcәk inkişaf istiqamәt-
lәri müәyyәnlәşdirilib. Ölkә başçısının 5 
iyun 2023-cü il tarixli Sәrәncamı ilә 
“Naxçıvan Muxtar Respublikasının sosial-

iqtisadi inkişafına dair 2023-2027-ci illәr 
üçün Dövlәt Proqramı” tәsdiq edilib vә 
icrası üçün maliyyә vәsaiti ayrılıb. 
Çoxvektorlu Dövlәt Proqramı sosial-iqtisa-
di hәyatın bütün sferalarını әhatә edir. 
Proqrama әsasәn bu il yaranmasının 100-cü 
ildönümünü qeyd etdiyimiz Naxçıvan 
Muxtar Respublikasında xüsusi iqtisadi 
rejim tәtbiq olunacaq, diyarımızın iqtisadi 
inkişafı üçün daha geniş imkanlar açılacaq. 
Ötәn ilin sonlarından icrasına başlanılan 
proqramın hәdәf aldığı bu istiqamәtlәrdәn 
biri dә etibarlı gәncliyin yetişdirilmәsi üçün 
tәhsilin hәrtәrәfli inkişafına nail olmaqdır. 
Proqramda Naxçıvan Dövlәt Universitetini 
daha da inkişaf etdirәcәk layihәlәrin icrası 
nәzәrdә tutulur. 

Sonra söz Tәlәbә Hәmkarlar İttifaqı 
Komitәsinin sәdri Hüseyn İmanovun 
moderatorluğunda tәlәbәlәrә verilib. 
Sәlahiyyәtli nümayәndә 2 saatdan artıq bir 
müddәtdә yerli vә xarici tәlәbәlәrin, elәcә 

dә universitetin gәnc әmәkdaşlarının 
ünvanladığı 30-dan çox sualı әtraflı 
cavablandırıb, müraciәt vә tәkliflәrini 
dinlәyib. 

Sualları cavablandıran sәlahiyyәtli 
nümayәndә bildirib ki, “Naxçıvan Muxtar 
Respublikasının sosial-iqtisadi inkişafına 
dair 2023-2027-ci illәr üçün Dövlәt 
Proqramı”nın icrası çәrçivәsindә Naxçıvan 
Dövlәt Universiteti üçün ikinci tәdris kam-
pusu inşa edilәcәk. İngilisdilli tibb tәhsili 
aparılacaq yeni kampus bu sahәyә dair 
bütün müasir tәchizatla tәmin olunacaq. 
Dünya nәhәngi olan IBM şirkәti ilә imza-
lanan memorandum gәnclәrimiz üçün 

mühüm perspektiv vәd edir. Bu әmәkdaşlıq 
çәrçivәsindә Naxçıvan Dövlәt Universiteti-
nin tabeliyindә Beynәlxalq Proqramlaş-
dırma İnstitutu yaradılacaq. 

Vurğulanıb ki, tәlәbәlәrin xarici dil 
biliklәrinә yiyәlәnmәsi müasir dövrün әsas 
tәlәblәrindәndir. Ötәn ildәn İngilisdilli tibb 
ixtisasının fәaliyyәtә başlaması, elәcә dә 
universitetin Beynәlxalq Mәktәbinin 
istifadәyә verilmәsi, bu mәnada, mühüm 

önәm daşıyır. Universitetin nәzdindә 
fәaliyyәt göstәrәn Beynәlxalq Mәktәbdә 
tәdris Kembric tәhsil proqramına әsaslanan 
metodologiya üzrә qurulacaq. Bütün bunlar 
Naxçıvanın gәlәcәk inkişafı üçün çox 
böyük töhfәlәrdir. Çünki qarşıda mühüm 
hәdәf var: dövrün reallıqları vә tәlәblәrinә 
әsaslanan ixtisaslı gәnclәr yetişdirmәk. 

Fuad Nәcәfli gәnclәrin gәlәcәk karyera 
vә iş imkanları, tәlәbәlәr üçün müvafiq 
güzәştlәrin tәtbiqi, tәkliflәrinin, startap 
layihәlәrinin dәyәrlәndirilmәsi, idarәçilik 
sistemindә irәli çәkilmәsi, elәcә dә digәr 
mövzularda müraciәtlәrinә uyğun olaraq 
diqqәtә çatdırıb ki, gәnclәrin şәxsi, kollek-
tiv vә peşәkar inkişafı mәqsәdilә tәdbirlәrin 
keçirilmәsi, әmәk bazarının tәlәblәrinә 
uyğun ixtisaslı gәnclәrin sayının artırılması 
qarşıda duran әsas hәdәflәrdәndir. 
Sözügedәn Dövlәt Proqramına uyğun 
olaraq ali, orta ixtisas vә peşә tәhsili 
sәviyyәlәri üzrә tәdris mövcud tәlәblәrә, o 
cümlәdәn sәnaye müәssisәlәrinin tәlәb-
lәrinә uyğun qurulacaq. Hәmçinin 
gәnclәrin asudә vaxtlarının sәmәrәli tәşkili, 
şәxsi inkişafı istiqamәtindә fәaliyyәtin 
tәşkili mәqsәdilә Gәnclәrin İnkişaf vә 
Karyera Mәrkәzi yaradılacaq. 

Fuad Nәcәfli sәmimi görüşdә tәlәbә-
gәnclәrә vәtәnpәrvәr vә milli ruhda 
fәaliyyәt göstәrmәyi, intellektli, savadlı 
gәnclik kimi formalaşmalarını, bilik vә 
bacarıqlarını ölkәmizin inkişafı naminә 
sәfәrbәr etmәlәrini tövsiyә edib, tәdrisdә vә 
gәlәcәk karyeralarında uğurlar arzulayıb. 

Sonda “Açıq mikrofon” layihәsinin 
bütün iştirakçıları ilә xatirә fotosu 
çәkdirilib. 

Universitet‑sənaye işbirliyinə mühüm töhfələr
     Naxçıvan Dövlәt Universiteti sәnaye 
sahәlәri ilә әmәkdaşlığı inkişafının prioritet 
istiqamәti hesab edir vә ali tәhsil ocağının 
әmәkdaşlıqlarında sәnaye iş birliklәri 
mühüm әhәmiyyәt daşıyır.  
     Bu mәqsәdlә Naxçıvan Sahibkarlar 
Konfederasiyası vә Cahan Holdinqin 
nümayәndәlәri ilә keçirilәn görüşdә 
Naxçıvan Dövlәt Universitetinin rektoru 
Elbrus İsayev qonaqları salamlayıb, belә 
görüşlәrin gәlәcәkdә hәr iki tәrәf üçün 
verәcәyi perspektivlәri qeyd edib, dünya 
tәcrübәsindә bu cür işbirliyinin nә dәrәcәdә 
vacib rol oynadığını vurğulayıb. Rektor 
diqqәtә çatdırıb ki, ali tәhsil müәssisәsinin 
reytinq sıralamasında, nüfuzlu univer-

sitetlәr sırasında yer almasında, qiymәt-
lәndirilmәsindә bu cür әmәkdaşlıqların 
xüsusi әhәmiyyәti vardır.  
     Elbrus İsayev şirkәtlә uzun illәrdir quru-
lan әlaqәlәrdәn danışıb. Vurğulanıb ki, 
işgüzar münasibәtlәr rәsmilәşdirilmәli, 
müvafiq qanunlar çәrçivәsindә hәyata 
keçirilmәlidir.  
     “Cahan” Holdinqin tәsisçisi, Naxçıvan 
Sahibkarlar Konfederasiyasının sәdri Vüqar 
Abbasov belә görüşlәrin davamlı keçiril-
mәsinin әhәmiyyәtli mәqamlarına toxunub, 
әmәk bazarında universitetlәr vә müәs-
sisәlәr arasındakı münasibәtlәrdә davam 
edәn dәyişikliklәrin bütövlükdә cәmiyyәtdә 
aparılan islahatların ayrılmaz hissәsinә çev-
rildiyini diqqәtә çatdırıb. 
     Qeyd olunub ki, dövlәt orqanları, qeyri-
hökumәt tәşkilatları, müvafiq idarә, 
müәssisәlәr universitetlәrimizә dәstәk 
olmalı, qarşılıqlı әmәkdaşlıqlar rәsmi qay-
dalara uyğun aparılmalıdır. Vüqar Abbasov 
birgә fәaliyyәt planının hazırlanması barәdә 
tәkliflәrini diqqәtә çatdırıb.  
     Görüşdә tәhsil vә sәnaye sahәlәrindә 
daha böyük nailiyyәtlәr әldә etmәk 
mәqsәdilә müxtәlif layihәlәr vә proqramlar, 
universitetdә yaradılacaq Texnoparkda 
“Cahan Holdinq” ilә iş birliyi çәrçivәsindә 
tәdqiqat vә innovasiyaların inkişafına nail 

olmaq mәqsәdilә sәnaye tәcrübәsi vә uni-
versitetin akademik potensialının birlәş-
dirilmәsi dә nәzәrdә tutulub.  
     Naxçıvan Sahibkarlar Konfederasiyası 
vә Cahan Holdinqin nümayәndәlәrinin 
әmәkdaşlıq barәdә tәkliflәri dinlәnilib.  

     Sonra ikitәrәfli әmәkdaşlığın pers-
pektivlәri nәzәrә alınmaqla Naxçıvan 
Dövlәt Universitetinin innovativ inkişafını 
dәstәklәyәn qarşılıqlı әmәkdaşlıq müqa-
vilәsi imzalanıb. 
     Elbrus İsayev universitet adından 
Tәşәkkürnamә vә hәdiyyәni Vüqar 
Abbasova tәqdim edib. 

*** 
     Naxçıvan Dövlәt Universitetindә 

keçirilәn növbәti görüş “Lәzzәt Qida 
Sәnaye” Mәhdud Mәsuliyyәtli Cәmiyyәti 
arasında keçirilib. Universitetin rektoru 
Elbrus İsayev  belә görüşlәrin gәlәcәkdә hәr 
iki tәrәf üçün verәcәyi mәqamlara toxunub.  
     Elbrus İsayev şirkәtlә aparılan 
әmәkdaşlıq әlaqәlәrindәn danışıb. 
Vurğulanıb ki, universitetin müvafiq ixti-
saslar üzrә tәlәbәlәri şirkәtdә tәcrübәyә cәlb 
olunmaqla gәlәcәkdә bu istiqamәtdә 
peşәkar mütәxәssis kimi formalaşa bilәr.  
     “Lәzzәt Qida Sәnaye” Mәhdud 
Mәsuliyyәtli Cәmiyyәtinin tәsisçisi vә 
direktoru Teymur Rzayev belә görüşlәrin 
davamlı keçirilmәsinin mühüm mәqamları-
na toxunaraq әmәk bazarında belә әmәk-
daşlıqların cәmiyyәtdә aparılan islahatların 
ayrılmaz tәrkib hissәsi olduğunu qeyd edib.  
     Görüşdә tәhsil vә sәnaye sahәlәrindә 
daha böyük nailiyyәtlәr әldә etmәk 

mәqsәdilә müxtәlif layihәlәr vә proqramlar, 
universitetdә yaradılacaq Texnoparkda 
“Lәzzәt Qida Sәnaye” Mәhdud 
Mәsuliyyәtli Cәmiyyәti ilә iş birliyi çәrçi-
vәsindә tәdqiqat vә innovasiyaların inkşafı-
na nail olmaq mәqsәdilә sәnaye tәcrübәsi 
vә universitetin akademik potensialının 
birlәşdirilmәsi dә nәzәrdә tutulub.  
     Sonra ikitәrәfli әmәkdaşlığın pers-
pektivlәri nәzәrә alınmaqla Naxçıvan 
Dövlәt Universitetinin innovativ inkişafını 
dәstәklәyәn qarşılıqlı әmәkdaşlıq mü-
qavilәsi imzalanıb. 
     Elbrus İsayev müxtәlif tәdbirlәrdә vә 

layihәlәrdә şirkәtin verdiyi dәstәyә görә 
Teymur Rzayevә universitet adından 
tәşәkkürnamә tәqdim edib. Qarşılıqlı 
hәdiyyәlәr tәqdim olunub, görüşdәn xatirә 
olaraq foto çәkdirilib.  

*** 
     Naxçıvan Dövlәt Universitetindә 
keçirilәn növbәti görüş “APF Group” 
Mәhdud Mәsuliyyәtli Cәmiyyәtinin nü-
mayәndәlәri ilә baş tutub. Bu mәqsәdlә 
keçirilәn görüşdә Naxçıvan Dövlәt 

Universitetinin rektoru Elbrus İsayev 
qonaqları salamlayıb, belә görüşlәrin 
gәlәcәkdә hәr iki tәrәf üçün verәcәyi 
perspektivlәri qeyd edib.   
     Yeni yaradılmış “APF Group” Mәhdud 
Mәsuliyyәtli Cәmiyyәtinin sәdri Fuad 
Əlizadә qeyd edib ki, fәaliyyәt göstәrdiyi 
şirkәt çoxprofilli olmağı ilә fәrqlәnir vә 
inşaat, kәnd tәsәrrüfatı, otelçilik vә qida 
sektorları olmaqla 4 әsas sahәni әhatә edir. 

Şirkәtlәr qrupunun başlıca missiyası iqtisa-
diyyatın qeyri-neft bölmәsindә düşünülmüş 
investisiya qoyuluşu edәrәk ölkәmizdә 
artan investisiya tәlәbatının qarşılanmasına 
töhfә vermәk, müasir texnologiya vә inno-
vativ hәllәrin tәtbiqini, müştәriyә yönәlik 
xidmәt konsepsiyasını tәşviq etmәkdir.  
     Görüşdә tәhsil vә sәnaye sahәlәrindә 
daha böyük nailiyyәtlәr әldә etmәk 
mәqsәdilә müxtәlif layihәlәr vә proqramlar, 
universitetdә yaradılacaq Texnoparkda 
“APF Group” Mәhdud Mәsuliyyәtli 
Cәmiyyәti ilә iş birliyi çәrçivәsindә 
tәdqiqat vә innovasiyaların inkşafına nail 
olmaq mәqsәdilә sәnaye tәcrübәsi vә uni-
versitetin akademik potensialının birlәş-
dirilmәsi dә nәzәrdә tutulub.  
     Sonra ikitәrәfli әmәkdaşlığın pers-
pektivlәri nәzәrә alınmaqla Naxçıvan 
Dövlәt Universitetinin innovativ inkişafını 
dәstәklәyәn qarşılıqlı әmәkdaşlıq mü-
qavilәsi imzalanıb. 
     Elbrus İsayev universitet adından 
tәşәkkürnamәni Fuad Əlizadәyә tәqdim edib. 

*** 
     Qeyd edәk ki, әmәkdaşlıqlar akkredita-
siya qaydalarına uyğun olaraq nәticәlәrә 
әsaslanan universitet-sәnaye әmәkdaşlığı-
nın yaradılmasına dәstәk, tәdqiqat, tәlim, 
innovasiya, texnoloji inkişaf vә potensialın 
güclәndirilmәsi vasitәsilә ali tәhsil üzrә 
kadr hazırlığı sәviyyәsini artırmaq vә 
tәkmillәşdirmәk, regionların dayanıqlı inki-
şafına dәstәk mәqsәdilә müxtәlif әmәkdaş-
lıq tәşәbbüslәrinin yaradılması üçün mexa-
nizm yaratmaq vә vasitәlәrlә tәmin etmәk 
mәqsәdilә yaradılıblar.  Müqavilәlәrdә uni-
versitetin tәdqiqat mәrkәzlәri vә inkubasiya 
proqramları vasitәsilә sәnaye sahәlәrindә 
mövcud imkanlardan yararlanaraq startap 
vә spin-off layihәlәr hazırlanmasını tәşviq 
etmәklә ortaq tәdqiqatların aparılmasını 
dәstәklәmәk, müvafiq ixtisasların maddi 
texniki bazasının tәkmillәşdirilmәsinә 
yönәlmiş fәaliyyәtlәr icra etmәk vә tәlәbә-
lәrin motivasiyası vә tәhsildә nailiy-
yәtlәrinin dәstәklәnmәsi üçün stimullaşdırı-
cı tәdbirlәr görmәk mәsәlәlәri öz әksini 
tapıb. Eyni zamanda әmәkdaşlıqlar gәnc 
tәdqiqatçıların vә tәlәbәlәrin sәnaye profe-
sionalları vә ixtisaslı mütәxәssislәrlә әlaqә 
yaratması, elmi nailiyyәtlәrin sәnayedә 
tәtbiqinә dair tәcrübәyә nail olmaq üçün 
mentorluq proqramı vә tәcrübә proqramla-
rını dәstәklәmәk mәqsәdlәrini dә әhatә 
edib.  
       Sәadәt Əliyeva Media vә ictimaiyyәtlә 

әlaqәlәr bölmәsinin müdiri 

Naxçıvan Dövlәt Universiteti ilә sahibkarlıq şirkәtlәri arasında әmәkdaşlıqların әsası qoyulub

Naxçıvanın muxtariyyәti tarixi zәrurәtdәn irәli 
gәlmişdir. Belә ki, 1918-1920-ci illәrdә bölgәdә çox 
mürәkkәb tarixi şәraitin yaranması, Zәngәzurun itirilmәsi 
nәticәsindә Naxçıvan torpağının Azәrbaycandan ayrı 
düşmәsi uzun illәrdәn bәri xarici havadarlarının kömәyi ilә 
bu diyara sahib olmağı arzulayan ermәnilәri 
cәsarәtlәndirmişdir. Lakin Naxçıvanı Ermәnistana 
birlәşdirmәk cәhdi yerli әhalinin kәskin etirazı ilә qarşılaş-
mışdır. 1921-ci ilin yanvar ayında Naxçıvanda onun 
Azәrbaycan SSR tәrkibinә daxil olması barәdә referendum 
keçirilmiş, rәy sorğusunun nәticәsindә әhalinin 90 faizi 
Naxçıvan diyarının Azәrbaycan SSR-in tәrkibindә qalması-
na tәrәfdar çıxmışdır. 

Naxçıvanın muxtariyyәt statusu ilk dәfә 16 mart 1921-
ci il tarixli Moskva müqavilәsindә öz әksini tapmışdır. 
Hәmin müqavilәnin 3-cü maddәsinә görә Naxçıvan 
vilayәti Azәrbaycanın himayәsi altında muxtar әrazi kimi 
tәşkil edilir, o şәrtlә ki, Azәrbaycan bu protektoratlığı heç 
bir zaman üçüncü bir dövlәtә güzәştә getmәyәcәkdir. 
Analoji müddәa 13 oktyabr 1921-ci il tarixli Qars 
müqavilәsinin 5-ci maddәsindә dә tәsbit olunmuşdur. 
Moskva vә Qars müqavilәlәri beynәlxalq hüquqi akt kimi 
Naxçıvan Muxtar Respublikasının gәlәcәk mövcudluğunun 
vә inkişafının tәminatçısı oldu. SSRİ, Azәrbaycan SSR vә 
Naxçıvan MSSR-in sonrakı konstitusion aktları bu 
beynәlxalq müqavilәlәri әsas götürdülәr. Bu, Rusiya 
Kommunist (bolşeviklәr) Partiyası Mәrkәzi Komitәsinin 
Siyasi Bürosunun “Azәrbaycan SSR-in tәrkibindә muxtar 
Naxçıvan diyarının yaradılması haqqında” 1922-ci il 
noyabr tarixli qәrarında da öz әksini tapmış vә Birinci 
Zaqafqaziya Sovetlәr qurultayının 12 dekabr 1922-ci il 
tarixli xüsusi qәrarında tanınmışdı. 

16 mart 1921-ci il tarixdә elan edilmiş Naxçıvan SSR 
Azәrbaycan Mәrkәzi İcraiyyә Komitәsinin 16 iyun 1923-
cü il tarixli qәrarı ilә Azәrbaycanın tәrkibindә Naxçıvan 
diyarına çevrildi. Azәrbaycan Mәrkәzi İcraiyyә 
Komitәsinin 9 fevral 1924-cü il tarixli qәrarı ilә Naxçıvan 
Muxtar Diyarı muxtar respublika kimi yenidәn tәşkil olun-
du.  

Azәrbaycan SSR-in 1927-ci, 1937-ci vә 1978-ci il 
konstitusiyalarında Naxçıvanın statusu ilә bağlı mәsәlәlәr 
öz әksini tapmışdı.  

Azәrbaycan Respublikasının 1995-ci ildә qәbul edilmiş 
ilk milli Konstitusiyasının Vlll fәsli bütövlükdә Naxçıvan 
Muxtar Respublikasının statusuna hәsr olunmuşdur. 
Burada muxtariyyәtin hüquqi statusu, onun ali orqanlarının 
strukturu vә sәlahiyyәtlәri barәdә müddәalar öz әksini tap-
mışdır. Konstitusiyanın 134-cü maddәsindә qeyd olunur ki, 
Naxçıvan Muxtar Respublikası Azәrbaycan Respublika-
7sının tәrkibindә muxtar dövlәtdir. Naxçıvan Muxtar 
Respublikasının statusu bu Konstitusiya ilә müәyyәn edilir 
vә Naxçıvan Muxtar Respublikası Azәrbaycan 
Respublikasının ayrılmaz tәrkib hissәsidir.  

Naxçıvanın muxtariyyәti Azәrbaycan Respublikasının 
unitar dövlәt quruluşu formasına xәlәl gәtirmir. Birincisi, 
Naxçıvanın muxtariyyәti әrazi muxtariyyәtidir vә bu status 
Azәrbaycanın әsas әrazisi ilә birbaşa quru әlaqәsinin olma-
masından irәli gәlir. Ümummilli Liderimiz Heydәr 
Əliyevin qeyd etdiyi kimi:“Əgәr Zәngәzur mahalının 
Ermәnistana verilmәsi olmasaydı, bәlkә dә Naxçıvanın 
muxtariyyәti dә lazım deyildi vә Azәrbaycan vahid әraziyә 
malik olan bir ölkә idi”.  

Bütün bunlar unitar dövlәt vә beynәlxalq hüququn sub-
yekti kimi Azәrbaycan Respublikasının suverenliyinә 
tәminat vermәklә Konstitusiyada öz әksini tapmışdır. 
Azәrbaycan dövlәtçiliyinin vahidliyi hәm Azәrbaycan 
Respublikasının Konstitusiyası, hәm dә Naxçıvan Muxtar 
Respublikasının Konstitusiyası ilә tәsbit olunmuşdur. 
Azәrbaycan Respublikası Konstitusiyası normativ hüquqi 
aktların Naxçıvan Muxtar Respublikasında birbaşa hüquqi 
qüvvәyә malik olduğunu qeyd edir. Azәrbaycan 
Respublikasının Konstitusiyasına uyğun olaraq Naxçıvan 
Muxtar Respublikasının Konstitusiyasının qәbul edilmәsi 
tarixi zәrurәtә çevrilmişdi. Bu mәqsәdlә Naxçıvan Muxtar 
Respublikası Ali Mәclisinin 1995-ci il 23 dekabr 1995-ci il 
tarixli 16-1 nömrәli qәrarı ilә Naxçıvan Muxtar 
Respublikasının yeni Konstitusiya layihәsini hazırlayan 
komissiya yaradılmışdır. Komissiya yeni Konstitusiya 
layihәsini hazırlayaraq Azәrbaycan Respublikasının yeni 
Konstitusiya layihәsini hazırlayan komissiyaya tәqdim 
etmişdir. Layihә burada 4 dәfә müzakirә edilmiş, Avropa 
Şurasının, Venesiya Komissiyasının vә Avropa 
Komissiyasının ekspertizalarından keçmişdir. Layihәnin 

son variantı Azәrbaycan Respublikasının yeni Konstitusiya 
layihәsini hazırlayan komissiyanın sәdri, Prezident Heydәr 
Əliyevin 12 aprel 1998-ci il tarixli 1-248 saylı mәktubu ilә 
müzakirә edilmәk üçün Naxçıvan Muxtar Respublikasının 
Ali Mәclisinә göndәrilmişdir. Layihә Ali Mәclisdә 28 aprel 
1998-ci il tarixdә qәbul edilmiş, Azәrbaycan 
Respublikasının Milli Mәclisi tәrәfindәn 1998-ci il dekab-
rın 29-da tәsdiq edilmiş vә qüvvәyә minmişdir. 
Konstitusiya 6 fәsil, 50 maddә vә keçid müddәalarından 
ibarәtdir. 

Azәrbaycan Respublikasının Konstitusiyası ilә üzvi 
surәtdә bağlı olan Naxçıvan Muxtar Respublikasının 
Konstitusiyası Azәrbaycan dövlәtinin müstәqilliyini, suve-
renliyini vә әrazi bütövlüyünü qorumaq, haqq-әdalәtә, 
qanuna әsaslanaraq Naxçıvan Muxtar Respublikasının 
әhalisinin layiqli hәyat sәviyyәsini tәmin etmәk, güzәranını 
yaxşılaşdırmaq, Naxçıvan Muxtar Respublikasında 

Konstitusiya çәrçivәsindә demokratik, hüquqi, dünyәvi 
dövlәt quruluşuna tәminat vermәk, qanunun aliliyini qoru-
maq kimi ülvi niyyәtlәrlә qәbul edilmişdir. 

Naxçıvan Muxtar Respublikasının Konstitusiyasına 
әsasәn, Naxçıvan Muxtar dövlәti Azәrbaycan Respublikası 
tәrkibindә demokratik, hüquqi, dünyәvi muxtar respublika-
dır vә statusu Azәrbaycan Respublikasının Konstitusiyası, 
16 mart 1921-ci il tarixli Moskva vә 13 oktyabr 1921-ci il 
tarixli Qars beynәlxalq müqavilәlәri ilә müәyyәn edilir. 

Naxçıvan Muxtar Respublikasının Konstitusiyasında 
demokratiyanın vә hüquqi dövlәtin әn mühüm atributların-
dan olan hakimiyyәtlәrin bölünmәsi prinsipi tәsbit edilmiş-
dir. Naxçıvan Muxtar Respublikasının Ali Mәclisi 
vәtәndaşların suveren iradәsini ifadә edәn ali tәmsilçilik 
orqanıdır. Ali Mәclis 45 deputatdan ibarәtdir vә onlar majo-
ritar seçki sistemi, ümumi, bәrabәr vә birbaşa seçki hüququ 
әsasında sәrbәst, şәxsi vә gizli sәs vermә yolu ilә seçilirlәr. 
Naxçıvan Muxtar Respublikasının Ali Mәclisi Ali Mәclisә 
seçkilәr, Ali Mәclis deputatlarının vә İnsan hüquqları üzrә 
müvәkkilin statusu, Azәrbaycan Respublikasının iqtisadi vә 
vergi siyasәtinә uyğun olaraq vergilәr, muxtar respublika 
iqtisadiyyatının inkişafı istiqamәtlәri, sosial tәminat, әtraf 
mühitin qorunması, turizm, sәhiyyә, elm vә mәdәniyyәt, 
habelә Azәrbaycan Respublikası Konstitusiyası vә qanunları 
ilә onun sәlahiyyәtinә aid edilәn digәr mәsәlәlәrә dair 
ümumi qaydalar müәyyәn edir vә qanunlar qәbul edir. 
Əlavә olaraq, Naxçıvan Muxtar Respublikasının Ali 

Mәclisi Ali Mәclisin işinin tәşkili vә muxtar respublikanın 
büdcәsinin tәsdiqi ilә bağlı qanunlar, Naxçıvan Muxtar 
Respublikasının iqtisadi vә sosial proqramlarının tәsdiqi, 

Baş nazirin vәzifәyә tәyin edilmәsi vә vәzifәdәn azad 
edilmәsi, Nazirlәr Kabinetinin tәrkibinin tәsdiqi, Nazirlәr 
Kabinetinә etimad, ali vәzifәli şәxsinin tәqdimatı ilә 
Naxçıvan Muxtar Respublikasının İnsan hüquqları üzrә 
müvәkkilinin seçilmәsi, ali vәzifәli şәxsinin tәklifi ilә 
Naxçıvan Muxtar Respublikası Mәrkәzi Seçki 
Komissiyasının üzvlәrinin tәyin edilmәsi, Konstitusiyada 
nәzәrdә tutulmuş hallarda ali vәzifәli şәxsinin fәrmanlarının 
tәsdiqi, habelә Azәrbaycan Respublikası Konstitusiyası vә 
qanunları ilә onun sәlahiyyәtinә aid edilәn digәr mәsәlәlәrlә 
bağlı qәrarlar qәbul edir. 

Naxçıvanın, bütövlükdә Azәrbaycanın siyasi tarixindә 
әsas yeniliklәrdәn biri dә Naxçıvan Muxtar Respublikasında 
Azәrbaycan Respublikası Prezidentinin Sәlahiyyәtli 
Nümayәndәliyi institutunun yaradılması olmuşdur. 
Azәrbaycan Respublikası Prezidentinin 2022-ci il 22 dekabr 
tarixli 1917 nömrәli Fәrmanı ilә sözügedәn institut tәsis 
edilmiş vә onun Əsasnamәsi tәsdiq olunmuşdur. Naxçıvan 
Muxtar Respublikasında Azәrbaycan Respublikası 
Prezidentinin sәlahiyyәtli nümayәndәliyinә Azәrbaycan 
Respublikasının Prezidenti tәrәfindәn vәzifәyә tәyin vә 
vәzifәdәn azad edilәn vә birbaşa Azәrbaycan 
Respublikasının Prezidentinә tabe olan Naxçıvan Muxtar 
Respublikasında Azәrbaycan Respublikası Prezidentinin 
sәlahiyyәtli nümayәndәsi rәhbәrlik edir. Sәlahiyyәtli 
nümayәndә Naxçıvan Muxtar Respublikasının әrazisindә 
Azәrbaycan Respublikasının Prezidentini tәmsil edәn 
vәzifәli şәxsdir vә Azәrbaycan Respublikası Prezidentinin 
müәyyәn etdiyi sәlahiyyәtlәri hәyata keçirir. Mәrkәzi vә 
yerli icra hakimiyyәti orqanları vә digәr dövlәt qurumları 
Naxçıvan Muxtar Respublikasının әrazisindә fәaliyyәtlәrini 
sәlahiyyәtli nümayәndә ilә әlaqәlәndirilmiş qaydada hәyata 
keçirirlәr. 

Naxçıvan Muxtar Respublikasında Azәrbaycan 
Prezidentinin sәlahiyyәtli nümayәndәliyi institutunun yara-
dılması vә sәlahiyyәtli nümayәndәnin tәyin olunması 
Azәrbaycanın unitar dövlәt idarәçiliyi ilә Naxçıvanın mux-
tar respublika statusunun harmoniyasını tәmin edir. 
Belәliklә, Prezidentin sәlahiyyәtli nümayәndәsinin tәyin 
olunması Naxçıvanda idarәetmә üsulunun sәmәrәliliyinin 
artırılmasına, bölgәnin iqtisadiyyatının daha da inkişafına, 
islahatların uğurla hәyata keçirilmәsinә sәbәb olmuş, mux-
tar respublikaya yerli vә xarici investorların cәlb edilmәsi 
prosesini sürәtlәndirmişdir. 

Azәrbaycan Respublikasının Konstitusiyasında 
Naxçıvan muxtariyyәtinin konstitusion statusunun әks olun-
ması vә Naxçıvan Muxtar Respublikasının Konstitusiyası-
nda bu statusun tәfәrrüatlarının işlәnib hazırlanması 
Azәrbaycanın Konstitusiya quruluşuna möhkәm zәmin 
yaratmış, Azәrbaycan Respublikası vә Naxçıvan Muxtar 
Respublikasının dövlәt orqanları arasında ahәngdar 
münasibәtlәrin, bütövlükdә elmi cәhәtdәn әsaslandırılmış 
dövlәt idarәetmә sisteminin yaradılmasına imkan vermişdir.   

Azәrbaycan Respublikasının Prezidenti cәnab İlham 
Əliyevin “Naxçıvan Muxtar Respublikasının 100 illik 
yubileyinin qeyd edilmәsi haqqında” 2023-cü il 30 dekabr 
tarixli Sәrәncamı Azәrbaycanın ayrılmaz tәrkib hissәsi 
olan Naxçıvan Muxtar Respublikasına ali sәviyyәdә 
göstәrilәn dövlәt qayğısının bariz ifadәsi kimi böyük 
әhәmiyyәt kәsb edir. 

İSMAYIL QƏRİBLİ 
Naxçıvan Muxtar Respublikası Ali Mәclisinin Hüquq 

siyasәti komitәsinin sәdri, Naxçıvan Dövlәt 

Naxçıvan Muxtar Respublikasının  
hüquqi statusu

2024-cü ildә Azәrbaycan Respublikasının ayrılmaz 
tәrkib hissәsi olan Naxçıvanın muxtar respublika kimi 
tәsis olunmasının 100 ili tamam olur. Azәrbaycan 
Respublikasının Prezidenti cәnab İlham Əliyevin 2023-
cü il 30 dekabr tarixli Sәrәncamına әsasәn, Naxçıvan 
Muxtar Respublikasının yaranmasının Azәrbaycanın 
siyasi tarixindә çox mühüm hadisә olduğu nәzәrә alına-
raq, Naxçıvan Muxtar Respublikasının 100 illik yubileyi 
geniş qeyd olunur. 

Naxçıvan Muxtar Respublikası

Naxçıvan Muxtar Respublikasının 100 illiyi münasibәti 
ilә Azәrbaycan Kipr Dostluq Cәmiyyәti vә Naxçıvan 
Dövlәt Universitetinin birgә tәşkilatçılığı ilә Şimali Kipr 
Türk Cumhuriyyәti Müasir Musiqisi Dәrnәyi xor kollekti-
vinin “Tәk sәs, tәk ürәk” adlı konsert proqramı keçirilib.  

Naxçıvan Dövlәt Universitetindә keçirilәn konsert 

proqramında universitetin rektoru Elbrus İsayev qonaqları 
salamlayıb. Diqqәtә çatdırıb ki, bu konsert hәr iki qardaş 
ölkәnin birlik vә bәrabәrliyinin әn böyük hadisәsi olan  
muxtar respublikanın yaranmasının 100 illik yubileyinә 
hәsr olunan konsert әn maraqlı vә yaddaqalan tәdbirlәrdәn 
biri olacaq.  

Sonra Azәrbaycan Kipr Dostluq Cәmiyyәtinin rәhbәri 
Orxan Hәsәnoğlu çıxış edәrәk bildirib ki, Ali Baş 
Komandan cәnab Prezident İlham Əliyevin rәhbәriliyi, 
Azәrbaycan xalqının iradәsi, qazilәrimizin әmәyi vә 

şәhidlәrimizin şücaәti ilә böyük Zәfәr qazanmışıq.  
Türkiyә Cumhuriyyәtinin Naxçıvandakı Baş konsulu 

Asip Kaya  muxtariyyәtin 100 illik yubileyi ilә әlaqәdar 
Azәrbaycan xalqını, naxçıvanlıları tәbrik edib. Baş  konsul 
diqqәtә çatdırıb ki, hәr iki ölkәnin yaşadığı çәtinliklәr, 
apardığı mücadilәlәr Azәrbaycan vә Türkiyәni bir-birinә 
qırılmaz tellәrlә bağlayıb.   

 Tәdbir xor kollektivinin bir-birindәn gözәl ifaları ilә, 
tamaşaçıların alqış sәdaları altında keçib. Qeyd edәk ki, xor 
kollektivinin repertuarında türk sәnәt musiqisi әsәrlәri ilә 
yanaşı Azәrbaycan bәstәkar musiqilәrinә dә yer verilib.  

Tәdbirin yekununda hәr iki tәrәfdәn xatirә olaraq 
hәdiyyәlәr tәqdim olunub vә bütün zalın müşaiyәti ilә 
musiqisi Emin Sabitoğluna, sözlәri isә Bәxtiyar 
Vahabzadәyә aid olan “Azәrbaycan” adlı mahnı oxunub 

Ali tәhsil ocağında “Tәk sәs, tәk ürәk” adlı konsert keçirilib

Gәlin Vәtәni neçә әsrlәr bundan әvvәl partlayış edәrәk sönәn bir vulkana 
bәnzәdәk. Bәzi daşları partlamış bir vulkanın qurumuş lavaları tәsәvvür etsәk, 
Naxçıvan da bu vulkanın hәmin daşıdır. Kökü, tәrkibi vulkana aid olan, özü isә 
vulkandan, yәni Vәtәndәn ayrı düşәn, Şәrqin qapısından – Naxçıvandan hәr kәsә 
salamlar! Zamanın gәrdişlәrindәn keçәrәk qәdim daş dövründәn muxtariyyәt 

zamanına qәdәr neçә minilliklәri arxada qoymuş bir 
diyar! Olduğumuz yerdәn üfüqlәrә baxsaq, hәr 
tәrәfdә dağları görmәk mümkündür. Dağdan çox 
qala desәk, daha düzgün olar. Əmir Teymurtәk bir 
hökmdarın öhdәsindәn bir neçә dәfә bu diyarın uca 
zirvәlәri gәlib. 

Neçә ziyalı, neçә qәhrәman yetişdirәn bu diyarda 
lazım gәldikdә qılıncda Atabәy Eldәniztәk mәğrur, 
qәlәmdә isә Ordubadi tәk sәlis olduq. Yeri gәldi 
kövrәldik Hüseyn Cavidtәk romantik, İslam Sәfәrli, 
Mәmmәd Araztәk nәğmәkar olduq. Yeri gәldikdә at 

belindә Kalbalı xan olaraq Vәtәni qoruduq, yeri gәldikdә isә mәtbuatda Mirzә 
Cәlil olduq. Baxmayın, bu şәxsiyyәtlәr fәrqli dövrlәrin adamlarıdır. Hәr biri eyni 
diyardan sәslәnib tarixә. Bu diyarın insanlarına mәkan fәrq etmәz. Bizi bәzәn 
Şuşadakı bir dağa qalxarkәn dә, hәr hansı bir ağacın kölgәsindә әldә qәlәm, 
dizdә vәrәq düşünәrkәn dә görә bilәrsiniz. 

Adımızı tarixdә Naxçıvan xanlığı, Naxçıvan Muxtar Diyarı, Naxçıvan 
MSSR vә başqa adlarla da görә bilәrsiniz. Yüz il әvvәlә qayıtsaq, görәrik ki, 
tarix 1924-cü ilin keşmәkeşli bir dövrünü göstәrir. Azәrbaycan SSR-in 
tәrkibindә Naxçıvan MSSR adı altında muxtariyyәt әldә etmәyimizdәn 100 il 
keçir. Ən yaxın tariximiz belә 100 ildirsә, bu Vәtәnin köklәri qoca bir çinartәk 
çox dәrinlәrә enir demәkdir. 

Naxçıvan lavalardan olan bir daşdır. Lakin o daş çoxdandır ki, artıq bir üzük 
üzәrindә yerlәşәn yeddi daş-qaşı, yәni yeddi regionunu öz üzәrindә birlәşdirәn 
yeddi daşdan ibarәtdir. Naxçıvanın yaşlısından gәncinә hәr bir kәs bu Vәtәnin 
bir daş-qaşıdır. Sizsiz nә Vәtәn, nә dә vәtәndaş olar. Mәncә, bu yüzilliklәr vә bu 
tәbriklәr Naxçıvana azdır. 

Ey qәhrәman diyarın, qәhrәman övladı, quru Vәtәni tәbrik etmәk boşdur. Biz 
vә siz bu Vәtәni Vәtәn etdik. Mәn Naxçıvanı yox, Naxçıvanı Naxçıvan edәn sizi 
tәbrik edirәm!  

Rafiq Tәhmәzov 

Şәrqin qapısından – Naxçıvandan  
hәr kәsә salamlar!

Nәqşicahan... Bu adla qәlblәrdә taxt quran doğma yurdum, 
Naxçıvan! Gündәn-günә abadlaşan, gözoxşayan әziz diyar! Mehriban, 
sәmimi insanları, barlı-bәrәkәtli torpağı, bol bәhrәli bağları, qәdim tar-
ixi keçmişi, görkәmli şәxsiyyәtlәri ilә seçilәn Azәrbaycanın 
gözoxşayan incisi! Muxtariyyәtinin 100 yaşı mübarәk! Gün o gün 
olsun ki, min әsrlik yubileylәrin yenә dә tәmtәraqla qeyd olunsun!  

Çünki sәn bu 100 ildә çox sınaqlardan üzüağ, alnıaçıq çıxmısan. 
Başından çox qara buludlar keçib, amma yenilmәmisәn, 
büdrәmәmisәn, әzmini itirmәmisәn. Ulu qüdrәtin heç vaxt sarsılmasın. 
Hәr zaman olduğu kimi bundan sonra da sәsin zirvәlәrdәn gәlsin! Qalib 
ölkәnin zәfәr sevincinә 100 illiyinin şәrik olması biz gәnclәr üçün 
böyük qürurdur. Dörd bir yanda әn şәrәfli işlәrdә adıçәkilәn saysız-hesabsız övlad yetirmisәn vә 
yetirirsәn! 44 günlük Vәtәn müharibәsindә dә öz mәrd igidlәrin sәnә başucalığı gәtirib! Adın, sanın 
bundan sonrakı illәrdә, әsrlәrdә dә şәrәflә anılsın, әziz diyar, Naxçıvan!  

Nәzrin İsmayılova 

Qәlbimin sevgili yarı Naxçıvan!
Mәnim könlüm bir ümmandır ki, ora Vәtәnimi, ailәmi, dünyamı 

sığdırmışam. Min illәrin tarixini, dünәnimi, bu günümü sığdırmışam. Ulu diyara 
gәlişimdәn 3 il keçir. 3 ildir ki, buradayam. 100 illik muxtariyyәti olan bir diyar-
da, min illәrin sәrt qışından, selindәn, istisindәn üzüağ çıxan, qonşu 
xәyanәtlәrinә sinә gәrәn müqәddәs vә qәhrәman bir yurddayam. Mәn, 
Naxçıvandayam. Fәxr edirәm ki, belә bir yurdun qoynundayam, tәhsilimi burada 
alıram, karyera yoluma buradan davam edirәm. 
Burada formalaşan vә heç vaxt itmәyәn dәyәrlәri, 
qocaya hörmәti, uşağa nәzakәti daha çox görürәm. 
Nuh babamın әmanәti Naxçıvan, vüqarlı dağları, 
әsrarәngiz çöllәri ilә ellәrә sәs salmış, tarixi, 
mәdәniyyәti ilә alimlәri heyran qoymuş 
qәhrәmanlar diyarım. 

Naxçıvana gәldiyim gündәn bәri burada olan 
inkişaf, tәrәqqi, o cümlәdәn gәnclәrә göstәrilәn 
dәstәk hәr zaman diqqәtimi cәlb edir. Hәr qarışında 
qәhrәman, hәr yerindә mәrhәmәt var buranın. Ey qәhrәman Vәtәnin 5 minillik 
әrmәğanı, muxtariyyәtini almış qoca çinarsan sәn, 100 ildir çiçәklәnirsәn, min 
illәr dә çiçәklәnib, pöhrәlәnәcәksәn. Sәn bu qoca Şәrqin qapısısan, hәr kәsә 
qucaq açan mәkansan. 

Bu torpağın oğulları da, qızları da әyilmәzdir. Bu torpaq, bu yurdun oğulları 
dünyada hәr zaman birinciliklә tanınır, hәr bölgәsi, hәr tәrәfi cәnnәtmәkan, hәr 
qarışı doğmadır. Ağsaqqalı, ağbirçәyi gözәl sözlü, nur üzlü, qonaqpәrvәr, 
vәtәnpәrvәrdir Naxçıvanın. 

Bu diyar Nuh babamızın mәskәni, qәlbimin hakimi, Azәrbaycanın canı, 
ayrılmaz parçasıdır. Azәrbaycanın tarixi torpağı, müqәddәs ocağı, cәnnәt mәkanıdır. 

Mәnim könlüm tәkcә mәnim yox, bütün Azәrbaycanın könlü, fәxri olan bu 
doğma diyar özündә möhtәşәm bir tarix yaşadır. Onun qanadları sanki Möminә 
xatın türbәsi, nәfәsi Batabat, danışan dili Hüseyn Caviddir. 

Naxçıvanım! Gözәl diyarım, әzәmәtli, vüqarlı torpağım! İstәyirәm bilәsәn 
ki, Cәlilabad rayonundan başlayan yolum sәninlә davam edir. Bu yurda olan 
sevgim qәlbimin lap dәrinliklәrindәdir, onu orada, mәnәviyyatımda saxlayıram 
mәn. Günügündәn gözәllәşir, müasirlәşir. 

Öz doğma diyarını sevmәyi ancaq qәlbindә Vәtәn sevgisi olan, daim ürәyi 
Vәtәn eşqi ilә döyünәnlәr bilәr. Bu uca torpağı insan әn saf yeri olan qәlbindә 
saxlaya bilәr, könlündә yaşada bilәr. 

100 ilin mübarәk, Vәtәnimin oğlu, Nuh babamın yadigarı, sәn hәr zaman 
sevilәcәk vә yaşayacaqsan.  

Əli Yarıyev  

Mәnim könlüm bir ümmandır

Bәşәriyyәtin beşiyi, mәdәniyyәtin incisi, Naxçıvan!  
Muxtariyyәtin mübarәk, 100 ilin sәltәnәti!  
100 illiyin mübarәk, igidlәr әsәri!  
Sәni sevirәm, 100 ilin incisi!  
Sәni sevirәm, qocalmaz diyar!  
Sәni sevirәm, Naxçıvan!  
Sәni vәsf edәnlәrin dura-dura mәn necә alım әlimә qәlәmi? 
Mәn susum, Cәlilin yazsın, Hüseynin danışsın, tabloma çәkmәyim, 

Bәhruzun çәksin, fikrimdә qurub-yaratmayım sәni, Əcәmin qursun-
yaratsın, mahnı bәstәlәmәyim sәnә, Arazın bәstәlәsin, gәlmәyim 
dәrsinә, qoy Sidqin gәlsin... vәsf etmәyim sәni, Sәfәrlin etsin... 
qәlәmini mәn yox, Ordubadin tutsun...  

Qoy 100 ilin muxariyyәtini yetişdirdiyin ölmәz sәnәtkarlar tәbrik etsin. Mәn isә, sadәcә, seyr 
edim... Mәn seyr edim, onlar isә sәni yenidәn yaratsın!  

Necәdir? Bәyәndin? 100 ilini sözlә, az da olsa, yaratmağa çalışdım. Dәryadan bir damla kimi... 
İndi gәlsin, muxtariyyәtin ölmәz sәnәtkarı, dahin sәnin, hә, sәnin bizә bәxş etdiyin ölmәz 
şәxsiyyәtin! Hә, o dahin ki, dünyaya sәs salan, tarixә iz salan Heydәrin imza çәksin! Onun 
qәlәmindәn bir dә baxaq sәnә... Doyunca... 

100 ilin mübarәk, bütöv Vәtәnim!  
Danış, Naxçıvan, nәfәsini hiss edim, ahәstә-ahәstә...  
Pıçıldayım qulağına, yavaşca, bәstә...  
Baxım o mәğrur duruşuna, tәәccüblә, mәstә... 
 Muxtariyyәtin, minilliklәrә söykәnәn tarixin mübarәk! 
 Roman yazım muxtariyyәtindәn, igid oğullarından, mәrd qızlarından, yenilmәz Sәdәrәyindәn, 

Şahbuzun tәbiәtindәn, Babәkin duruşundan, Şәrurun yallısından, Ordubadın Sәrşәhәrindәn, 
Kәngәrlinin irsindәn, Culfanın Əlincәsindәn... 

Qәlәm alıb yazım sәndәn sәhifә-sәhifә, kitab-kitab... 
 Ey 100 illin bәnzәrsizi, mәn sәndәn yazsam... 
 Axan Arazında sular dayanar, 
 Mәn sәndәn yazsam.  
Batabatın qışda yay olar, 
 Mәn sәndәn yazsam.  
Düşüncәm dәrya olar,  
Mәn sәndәn yazsam... 
 Doymadım yazmaqdan, sәni vәsf etmәyә çalışdım, amma... әbәdiyyәtdәn boylanan Mәmmәd 

Arazın qәdәr yox!.. 
 Mәn burdan baxıram bütün alәmә,  
Bu yerin qışı da yazımdır mәnim.  
Axan çaylarına lal sudur demә,  
Onlar min nәğmәli sazımdır mәnim.  
Sәni bütün ruhumla tәbrik edirәm, 100 ilin baharı... 4 illimin hәr anı...  

Şәfa Yazar 

100 ilin baharı, 4 ilimin hәr anı...

Muxtariyyәtinin 100 yaşı mübarәk, qocaman diyar! Tarixi 
minilliklәrә şahidlik edәn qәdim diyar – Naxçıvan! Bu gün sәnin 
torpağının hәr qarışında duyulan rahatlıq, firavanlıq insanların mәnәvi 
dünyasına sirayәt edir! Qәlәm sahiblәri sәnә olan heyranlıqlarını 
gizlәdә bilmir, sәnin şәninә şeirlәr yazır, büsatına nәğmәlәr qoşurlar. 

Böyük şәxsiyyәtlәr yurdu – Naxçıvan! Sәn Azәrbaycana böyük 
mütәfәkkirlәr, elm, incәsәnәt, mәdәniyyәt xadimlәri, siyasi xadimlәr, 
böyük sәrkәrdәlәr bәxş etmisәn! İsmayıl xan, Kalbalı xan, Hüseyn xan, 
Cәmşid Naxçıvanskilәr kimi hәrbi xadimlәr yetirmisәn. Mirzә Cәlil, 
Hüseyn Cavid, Bәhruz Kәngәrli, Mәmmәd Sәid Ordubadi, Mәmmәd 
Araz kimi unudulmaz simalarla tanınmısan! 

Azәrbaycanın xilaskarı, böyük dövlәt xadimi, Ümummilli liderimizin әziz Vәtәni olmusan! Bu 
gün sәnin qoynunda böyüyüb boya-başa çatan, yaşayıb-yaradan şәxsiyyәtlәrinin ruhu şaddır! 
Çünki sәn 100 ilini başucalığı ilә başa vurursan! Hәlә neçә-neçә yüzilliklәr, minilliklәr qürurla 
çәkilәcәk adın! 100 yaşlı әziz diyarım! Muxtariyyәtinin yubileyi mübarәk! 

Çinarә Hәsәnova

Muxtariyyәtinin 100 yaşı mübarәk, qocaman diyar! 

Azәrbaycanın qәdim diyarı, 
mәrd vә qoçaq insanların 
mәskәni, Naxçıvan! Sәn bu 
günә qәdәr çox sınaqlardan 
keçmisәn, keşmәkeşli günlәr 
görmüsәn… Amma öz tarixi 
irsini, adәt-әnәnәlәrini qoruyub 
saxlamısan! Cәnab Prezidentin 
imzaladığı Sәrәncama әsasәn 
bu il muxtariyyәtinin 100 

yaşını qeyd edirsәn. Müstәqilliyin bәhrәlәrindәn güc 
alaraq, ümummilli liderin ideyalarını sәdaqәtlә yaşadaraq 
sabaha inamlı addımlarla irәlilәyirsәn! Qәdim Nuh yurdu! 
Əziz muxtar respublika! Sәnә 100-dәn sonra neçә-neçә 
yüzilliklәr, minilliklәr dilәyirәm! Bütün yubileylәrini 
böyük uğur vә nailiyyәtlәrlә qeyd edәk, qәdim diyar! 

Sevda Nәsir

Nuhun yurdu, qәdim diyar, Naxçıvan!
Hәr qarışında sevinc gәtirәn, 

zәngin vә qüdrәtli tarixә malik olan, 
ana vәtәn sәn bu il 100 illik yubi-
leyini qeyd edirsәn. Tarixәn böyük 
sınaqlardan uğurla çıxan, şanlı tar-
iximizi qәhrәmanlıqla yazan, Nax-
çıvan! Biz Naxçıvanımızın yüzillik 
yubileyini qeyd edәrkәn qәdim 
tarixә malik zәngin mәdәniyyәtini, igid oğullarının 
mәrdliyi, qorxmazlığı, zәhmәtsevәr insanlarının әmәyinin 
nәticәsi olan bitmәz-tükәnmәz naliyyәtlәrini qeyd edirik! 
Arzum budur ki, Naxçıvanımız sonrakı yüz illәrdә dә 
uğurları ilә dillәrә dastan olsun. Şanlı bayrağımız bu yurd 
yerindә dә hәr zaman zirvәlәrdә dalğalansın! Hәr kәs 
әzәmәtinә baxıb heyran qalsın! Doğma diyarım, daim 
әzәmәtli olmağın dilәyi ilә, 100 illik yubileyn mübarәk! 

Duyqu İbrahimli

Əzәmәtli diyarım- Naxçıvan!

JJuurrnnaalliisstt  ttәәllәәbbәәllәәrr  mmuuxxttaarriiyyyyәәttiinn  110000--ccüü  iilliinnddәәnn  yyaazzıırr......

Biz sәnin hәr qarışına heyran 
gәnclәrik, әziz Naxçıvan! Qәhrәman 
igidlәrinlә, zәngin mәdәniyyәtinlә, 
qәdim keçmişinlә, görkәmli 
şәxsiyyәtlәrinlә öyünmüşük, fәxr 
etmişik hәr zaman... Üç fәrqli 
mәdәniyyәti özündә birlәşdirәn, lal 
Arazı ağuşuna alıb ona layla deyәn, 
әziz Vәtәn! Atabәyin qüdrәti, uca 
dağlarının әzәmәti qәdәr, qüdrәtli vә 
әzәmәtlisәn! Qarlı, soyuq dağlarının 
ardında isti nәfәsli, cana yaxın insanların sәni hәr kәsә doğma 
edir! Əsrlәrdәn bәri bütün çәtinliklәrә sinә gәrәn, әzәmәtli 
Naxçıvan! Bu il sәnin muxtariyyәtinin 100 illik yubileyidir. 
Nәinki 100 il, sәn hәlә neçә-neçә әsrlәr, qәrinәlәr boyu könüllәrdә 
taxt quracaq, gündәn-günә daha da gözәllәşib, dünyaya sәs sala-
caqsan!  

Dilarә Nәcәfli

Yubileyin mübarәk, әzәmәtli yurdum!

Naxçıvan Dövlәt Universitetinin beynәlxalq әlaqәlәri genişlәndirilir

Azәrbaycan Respublikasının Prezidenti 
cәnab İlham Əliyevin “Naxçıvan Muxtar 
Respublikasının sosial-iqtisadi inkişafına dair 
2023–2027-ci illәr üçün Dövlәt Proqramı”nın 
tәsdiq edilmәsi haqqında Sәrәncamına әsasәn 

Naxçıvan Dövlәt Universiteti ilә xarici 
ölkәlәrin ali tәhsil müәssisәlәri arasında 
әmәkdaşlığın güclәndirilmәsi, birgә proqram-
ların tәşkili mәqsәdilә keçirilәn görüşdә biznes, 
marketinq, incәsәnәt, media, kommunikasiya 
vә turizm sahәlәri üzrә ilkin müzakirәlәr aparı-
lıb.  

Görüşdә müxtәlif ixtisaslar üzrә mobillik 
proqramları, elmi-tәdqiqat istiqamәtlәri barәdә 
razılığa gәlinib.  

Naxçıvan Dövlәt Universiteti ilә 
Macarıstanın Metropolitan 

Universiteti arasında gәlәcәk 
әmәkdaşlıq mәsәlәlәri  

müzakirә olunub

Naxçıvan Dövlәt Universiteti ilә 
Ərzurum Texniki Universiteti arasında 
onlayn görüş keçirilib. Görüşdә Ərzurum 
Texniki Universitetinin rektoru Bülent 
Çakmak hәr kәsi salamlayıb, ölkәlәrimiz 
arasında qardaşlıq münasibәtlәrinә toxu-
nub, iki qardaş ölkә arasında bütün 
sahәlәrdә әlaqәlәrin yüksәk sәviyyәdә 
olduğunu diqqәtә çatdırıb. Universitet-
lәrarası әlaqәlәrә toxunan Bülent Çakmak 
Naxçıvan Dövlәt Universiteti ilә qarşılıqlı 
vә faydalı әmәkdaşlığın genişlәndirilmәsi 
istiqamәtindә layihәlәrin hәyata keçiril-
mәsinin vacibliyini vurğulayıb. 

Naxçıvan Dövlәt Universitetinin rek-
toru Elbrus İsayev çıxışı zamanı ali tәhsil 
ocağının kadr potensialı, professor-
müәllim heyәtinin malik olduğu elmi baza, 
maddi-texniki imkanlar, beynәlxalq әlaqә-
lәri, tәrәfdaş olduğu xarici ölkә univer-
sitetlәri haqda mәlumat verib. 

Rektor rәhbәrlik etdiyi ali tәhsil ocağı-
nın beynәlxalq әlaqәlәrindә Türkiyә 
Universitetlәrinin xüsusi payı olduğunu 
diqqәtә çatdırıb. Qardaş ölkәnin tәcrübәsini 
öyrәnmәk baxımından birgә әmәkdaşlığın 
xüsusi әhәmiyyәtә malik olduğu bildirilib. 
Elbrus İsayev Türkiyә universitetlәri ilә 
texniki sahәdә gәlәcәk әmәkdaşlıq 
mәsәlәlәrinin vacib mәqamlarına toxunub.  

Qeyd olunub ki, Naxçıvan Dövlәt 
Universiteti ilә informasiya texnologiyaları 
üzrә dünya nәhәngi IBM şirkәti arasında 
әmәkdaşlıq әlaqәlәri qurulub. IBM şirkәti 
ilә imzalanan memoranduma әsasәn ali 
tәhsil ocağında Proqramlaşdırma Mühәn-
disliyi İnstitutu yaradılacaq.  

Görüş zamanı rektor universitetdә yara-
dılacaq Texnopark üçün qabaqcıl dünya 
tәcrübәsinin öyrәnildiyini vә bu baxımdan 
Ərzurum Texniki Universitetinin bu sahәdә 

imkanlarınının öyrәnilmәsinin әhәmiy-
yәtini vurğulayıb. 

Görüşdә universitetlәrarası sosial vә 
elmi әmәkdaşlıq, birgә layihәlәrin icrası 
istiqamәtindә işlәr müzakirә edilib. Sonra 
hәr iki universitet arasında birgә 
әmәkdaşlığa dair protokol imzalanıb. 
İmzalanmış protokola görә tәrәflәrin qarşı-
ya qoyduqları öhdәliklәr müzakirә edilib, 

universitetlәrarası әmәkdaşlıq sahәlәri haq-
qında fikir mübadilәsi aparılıb. Protokolda 
elmi rәqabәtliliyin tәmin edimәsi, tәlәbә, 
müәllim mübadilәsi, Ərzurum Texniki 

Universiteti Yüksәk Texnoloji Proqram vә 
Araşdırma Mәrkәzi, Texnoloji Transfer 
Ofisi ilә birgә tәdqiqatlar, “Ərzurum 
Texniki Universiteti Mucit Park” vasitәsilә 
“Bilim insanı yetişdirmә Proqramı” 
çәrçivәsindә  Naxçıvan Dövlәt Universi-
tetinin nәzdindә olan Beynәlxalq mәktәb, 
kollec vә universitet tәlәbәlәrinә innovativ 
düşünmә, proqramlaşdırma vә robotika 
sahәsindә tәlimlәrin tәşkili, elmi tәdqiqat 
sahәlәrindә birgә araşdırmalar, tәdqiqatlar 
aparmaq әsas fәaliyyәt istiqamәtlәri kimi 
müәyyәnlәşdirilib. Hәr iki universitetin 
rektorları qarşılıqlı әlaqәlәrә toxunub, birgә 
әmәkdaşlığın perspektivlәri müzakirә    
edilib.  

Naxçıvan Dövlәt Universiteti vә Türkiyәnin Ərzurum Texniki Universiteti     
arasında әmәkdaşlıq protokolu imzalanıb

NDU-nun rektor müşaviri 
Rәcәb Cәfәrli 22-24 yanvar 
2024-cü il tarixlәrindә Bakı 
Biznes Universitetindә Mingә-

çevir Dövlәt Universitetinin 
koordinatorluğu ilә hәyata 
keçirilәn  “Azәrbaycan ali tәhsil 
müәssisәlәrindә sahibkarlıq    
ekosisteminin güclәndirilmәsi” 
Erasmus+ layihәsi çәrçivәsindә   
“Azәrbaycan ali tәhsil müәs-
sisәlәrindә sahibkarlıq ekosis-
teminә dair aparılmış tәdqiqatın 
hesabat konfransı”nda iştirak 
edib. Konfransa Azәrbaycanın 
20-dәn çox ali tәhsil müәssisәsi, 
hәmçinin layihә konsorsiumunun 
üzvlәri olan İsveç, İspaniya, 

Portuqaliya, Estoniya vә Pol-
şanın nüfuzlu universitetlәrinin 
nümayәndә heyәti qatılıb. 

Konfransın ikinci günündә isә 
Avropanın tәrәfdaş universitet-
lәrindәn dәvәt olunan qonaqlar 
“Sahibkarlığın ali tәhsil strategi-
yasına inteqrasiyası”, “Postsovet 
dövründә: Polşa vә Estoniyada ali 
tәhsildә sahibkarlıq”, “Sahibkar-
lıq kurikulumunun inkişafı: 
Avropanın әn yaxşı tәcrübәlәri”, 
“İnnovasiyaların kommersiyalaş-

dırılması: sahibkarlıq fәaliy-
yәtlәrindә universitetlәrin üçüncü 
missiyası” mövzularında tәq-
dimatlar edәrәk panel müzakirә-
lәrini hәyata keçiriblәr. 

Pәrviz Hacılı

Naxçıvan Dövlәt Universiteti “Azәrbaycan ali 
tәhsil müәssisәlәrindә sahibkarlıq ekosisteminә 

dair aparılmış tәdqiqatın hesabat konfransı”nda 
tәmsil olunub

Naxçıvan Dövlәt Universiteti ilә Türkiyәnin 
Qazi Universiteti  arasında imzalanmış müqavilәyә 
әsasәn NDU әmәkdaşları universitet Elmi 
Kitabxanasının tәkmillәşdirilmәsi mәqsәdilә Qazi 
Universitetinә sәfәr ediblәr. 

İnformasiya Texnologiyaları şöbәsinin müdiri 
Hüseyn Əsgәrli, Elmi kitabxananın direktoru 
Xumar Mәmmәdova vә kitabişlәmә üzrә 
mütәxәssis Maral Babayeva sәfәr zamanı Qazi 
Universitetinin kitabxana tәcrübәsi ilә tanış olub, 
yeni texnologiyalar üzәrindә qurulmuş kitabxana 
modelinin iş prinsipini öyrәniblәr. Hәmçinin sәfәr 
zamanı Ankara şәhәrindә yerlәşәn müxtәlif kitab 
satış mәrkәzlәri vә kitabxana elektronlaşdırma 
sahәsindә mütәxәssislәrlә görüşlәr keçirilib.

Universitet Elmi 
Kitabxanasında Türkiyә 
tәcrübәsi tәtbiq olunacaq

Naxçıvan Dövlәt Universiteti 
ilә Mardin Artuklu Universiteti 
arasında onlayn görüş keçirilib. 
Görüşdә Mardin Artuklu Univer-
sitetinin rektoru İbrahim Özcoşar 
hәr kәsi salamlayıb, rәhbәrlik etdi-

yi ali tәhsil ocağı haqqında 
mәlumat verib. Qeyd olunub ki, 
Türkiyәnin Mardin Artuklu 
Universiteti 2007-ci ildә әsası 
qoyulub, qısa zamanda xüsusi 
inkişaf yolu keçib. Hazırda uni-
versitet tibb, turizm vә kәnd 
tәsәrrüfatı sahәlәrindә ölkә üzrә 
öndә olan ali tәhsil ocaqlarından-
dır. 

Universitetlәrarası әlaqәlәrә 
toxunan İbrahim Özcoşar  Nax-
çıvan Dövlәt Universiteti ilә qarşı-

lıqlı vә faydalı әmәkdaşlığın 
qurulması istiqamәtindә layihә-
lәrin hәyata keçirilmәsinin vacib-
liyini vurğulayıb. 

Naxçıvan Dövlәt Universiteti-
nin rektoru Elbrus İsayev çıxışı 
zamanı ali tәhsil ocağının kadr 
potensialı, professor-müәllim hey-
әtinin malik olduğu elmi baza, 
maddi-texniki imkanlar, beynәl-
xalq әlaqәlәri, tәrәfdaş olduğu 
xarici ölkә universitetlәri haqda 
mәlumat verib.  

Rektor ali tәhsil ocağında 
qurulan Texnopark vә onun 
fәaliyyәt sahәlәri barәdә danışıb, 

beynәlxalq әmәkdaşlıq mәsәlәlәri 
qonaqların diqqәtinә çatdırılıb. 
Rektor universitetdә Azәrbaycan 
vә ingilis dilindә tәdrisi hәyata 

keçirilәn ixtisaslar haqqında 
mәlumat verib.   

Qeyd olunub ki, Naxçıvan 
Dövlәt Universitetindә 12 fakültә-
dә ümumilikdә 10000-ә yaxın, o 
cümlәdәn dünyanın müxtәlif ölkә-
lәrindәn 2500-ә yaxın xarici 
tәlәbә tәhsil almaqdadır. 

Elbrus İsayev Türkiyә 
universitetlәri ilә gәlәcәk әmәk-
daşlıq mәsәlәlәrinin vacib 
mәqamlarına toxunub. 

Görüşdә universitetlәrarası 
sosial vә elmi әmәkdaşlıq, birgә 
layihәlәrin icrası istiqamәtindә 
işlәr müzakirә edilib. Sonra hәr iki 
universitet arasında birgә 
әmәkdaşlığa dair protokol imzala-
nıb.  Protokolda elmi rәqabәtli-
liyin tәmin edilmәsi, tәlәbә-
müәllim mübadilәsi, tәdris-meto-
diki vәsaitlәrin hazırlanması, 
müxtәlif aktual mövzular üzrә 
birgә elmi-tәdqiqatların aparılma-
sı, innovativ layihәlәrin işlәnib 
hazırlanması, müxtәlif aktual 
mövzular üzrә birgә konfrans, 
seminar, dәyirmi masa vә digәr 
elmi tәdbirlәrin keçirilmәsi 
mәsәlәlәri öz әksini tapıb. 

Qardaş Türkiyә universitetlәri ilә әmәkdaşlığımıza Mardin Artuklu 
Universiteti dә qoşulub

Naxçıvan Dövlәt Universiteti ilә 
Macarıstanın Con Fon Neyman Univer-
siteti arasında әmәkdaşlıq memorandumu 
imzalanıb.  

Bu münasibәtlә ali tәhsil müәssisә-
sindә onlayn görüş keçirilib. Azәrbay-

canın Macarıstandakı sәfiri Tahir Tağı-
zadәnin vә sәfirliyinin birinci katibi 
Seymur Abdullayevin dә qatıldığı görüşdә 
sәfir hәr iki universitet arasında yaradılan 
qarşılıqlı әlaqәlәri yüksәk qiymәtlәndirib. 
Qurulan bu әmәkdaşlığın tәhsil vә elm 
sahәsindә iki tәrәfin tәcrübә vә bacarıqları-
nı birlәşdirәrәk bölgәlәrarası әlaqәlәrin 
güclәndirilmәsinә böyük töhfәlәr 
verәcәyini vurğulayıb. 

Naxçıvan Dövlәt Universitetinin rek-
toru Elbrus İsayev görüş iştirakçılarını 

salamlayaraq, Azәrbaycan Respublikasının 
Macarıstandakı Sәfirliyinә vә Con Fon 
Neyman Universitetinin rәhbәrliyinә bir 
neçә ay öncә Macarıstan sәfәrindә 
göstәrilәn dәstәyә görә tәşәkkürünü bildi-
rib. Con Fon Neyman Universitetinә sәfәr 
zamanı razılığa gәlinәn mövzuların memo-
randumda öz әksini tapdığını deyәn rektor 
iki ali tәhsil müәssisәsi arasında qurulan 
qarşılıqlı әmәkdaşlıq nәticәsindә Macarıs-
tanın digәr universitetlәri ilә dә әlaqәlәrin 
geniş vüsәt alacağını bildirib.  

Keçirilәn görüşdә Con Fon Neyman 

Universitetinin rektoru Tamas Fülöp iki 
universitet arasında ortaq tәdqiqatlar, 
ERASMUS+ proqramı çәrçivәsindә birgә 
layihәlәrin hazırlanması istiqamәtindә 
qurulan әmәkdaşlığın mәhsuldar olacağına 

әminliyini ifadә edib. Rektor yaxın 
müddәtdә rәhbәrlik etdiyi ali tәhsil 
müәssisәsinin nümayәndәlәrinin Naxçıvan 
Dövlәt Universitetinә sәfәrinin nәzәrdә 
tutulduğunu vә qarşılıqlı görüşlәrin әmәk-
daşlığa daha böyük töhfәlәr verәcәyini  
vurğulayıb. 

Sonra universitetlәr arasında әmәkdaş-
lıq memorandumu imzalanıb. 

Müqavilәdә akademik vә tәhsil 
sahәsindә, beynәlxalq mobillik proqramları 
üzrә әmәkdaşlıq, müәllim-tәlәbә mübadi-
lәsi, akademik mәlumat vә materialların 
mübadilәsi, birgә tәdqiqatların aparılması 
vә.s kimi maddәlәr öz әksini tapıb. Eyni 
zamanda Kompüter mühәndisliyi, tәdrisi 
ingilis dilindә olan ixtisaslar üzrә ikili dip-
lom layihәlәri,  İqtisadiyyat vә biznesin 
tәşkili sahәsindә tәlәbә-müәllim müba-
dilәsi,  Avrasiya Bilik Mәrkәzi ilә birlikdә 
ortaq tәdqiqatlar aparmaq qurulan 
әmәkdaşlığın әsasını tәşkil edib.   

Azәrbaycanın Macarıstandakı sәfiri 
Tahir Tağızadә bu münasibәtlә hәr iki 
tәhsil müәssisәsini tәbrik edәrәk, qarşılıqlı 
әmәkdaşlıq sahәsindә onlara uğurlar arzu-
layıb. 

Mәmmәdbağır Dünyamalıyev 
NDU-nun Media vә ictimaiyyәtlә 

әlaqәlәr bölmәsi 

Naxçıvan Dövlәt Universiteti ilә Con Fon Neyman Universiteti arasında birgә 
әmәkdaşlığa dair memorandum imzalanıb

Konfransdan öncә qonaqlar Ümummilli 
lider Heydәr Əliyevin abidәsini ziyarәt 
edib, ulu öndәrin heykәlinin önünә gül 
dәstәlәri qoyub hörmәt vә ehtiramlarını 
ifadә ediblәr. Heydәr Əliyev Muzeyi ilә 
tanışlıq zamanı qonaqlara görkәmli dövlәt 
xadiminin şәrәfli ömür yolunu әks etdirәn 
fotoşәkillәr, onun uşaqlıq vә gәnclik illәrinә 
hәsr olunmuş stendlәr, xatirә әşyaları vә 
digәr dәyәrli eksponatlar barәdә әtraflı 
mәlumat verilib. 

Konfransda çıxış edәn Naxçıvan Dövlәt 
Universitetinin rektoru Elbrus İsayev  ölkә 

başçısı cәnab İlham Əliyevin “Naxçıvan 
Muxtar Respublikasının 100 illik yubileyi-
nin qeyd edilmәsi haqqında” 30 dekabr 
2023-cü il tarixli Sәrәncamını muxtar res-
publika tarixindә әlamәtdar hadisә kimi 
qiymәtlәndirib. Rektor sivilizasiyanın beşi-

yi sayılan Naxçıvanın ölkәmizin tarixindә, 
elәcә dә ictimai-siyasi, elmi-mәdәni 
hәyatında rolunu xüsusilә qeyd edib. Elbrus 
İsayev tarixin әn çәtin sınaqları ilә üzbәüz 

duran Naxçıvanın yüksәlişindә vә tәrәqqiyә 
qovuşmasında ulu öndәrin müstәsna 
xidmәtlәrindәn danışıb. 44 günlük haqq 
savaşında, Tarixi Qәlәbәnin qazanılmasında 
Naxçıvanın qәhrәman övladlarının böyük 
şücaәt vә qәhrәmanlığı diqqәtә çatdırılıb.  

TAİB-in sәdri, YAP Veteranlar 
Şurasının üzvü, akademik Sudeyif 
İmamverdiyev qeyd edib ki, xalqın qüdrәti 
onun bütün mәqamlarda özünü tәsdiq edәn 
bir liderinin olması ilә ölçülür. Akademik 
Ümummilli lider Heydәr Əliyevin 
Naxçıvanda hakimiyyәt dövrünә nәzәr sala-
raq, muxtariyyәt dövrünün inkişafını tarixi 
faktlarla diqqәtә çatdırıb.  

Milli Mәclisin deputatı, AMEA-nın 
müxbir üzvü, tarix elmlәri doktoru, profes-
sor Musa Qasımlı “Azәrbaycanın әrazi 
bütövlüyünün qorunmasında vә dövlәt 
müstәqilliyinin bәrpasında Naxçıvanın yeri: 
tarixi hadisәlәrin  müqayisәli tәhlili” mövu-
zunda çıxış edib.  

“3 oktyabr 2009-cu il tarixinin Türk 
dünyası üçün önәmi: Naxçıvan 
Bәyannamәsi” mövzusunda çıxış edәn 

AMEA-nın “Türk xalqlarının etnologiyası” 
şöbәsinin müdiri, tarix elmlәri doktoru, tür-
koloq Güllü Yoloğlu türk dünyası üçün 
әlamәtdar tarixә malik bir günün tәmәlinin 
mәhz Naxçıvanda qoyulması barәdә 
fikirlәrinә aydınlıq gәtirib. Türkoloq Güllü 
Yoloğlu gәtirdiyi kitabları universitetin rek-
toru Elbrus İsayevә tәqdim edib.  

“Naxçıvanın statusu ilә bağlı beynәl-

xalq müqavilәlәrin tarixi әhәmiyyәti” möv-
zusunda NDU-nun Beynәlxalq münasibәt-
lәr kafedrasının dosenti, tarix elmlәri dok-
toru Emin Şıxәliyev, universitetin Azәrbay-
can tarixi kafedrasının dosenti,  tarix üzrә 
fәlsәfә doktoru Elçin Zamanovun “Nax-
çıvanın müasir beynәlxalq arenada yeri vә 
rolu” mövzusunda çıxışları dinlәnilib.   

XX yüzilliyin әvvәllәrindә Azәrbaycan-
Türkiyә münasibәtlәrindә vә böyük dövlәt-
lәrin siyasәtindә Naxçıvan Türk Ağsaq-qal-
lar Birliyi-TAİB-in 2023-cü il Heydәr 
Əliyev ilindәki fәaliyyәtini әks etdirәn 
video xülasә nümayiş olunub.  

Tәdbir universitetin İncәsәnәt fakül-
tәsinin hazırladığı konsert proqramı ilә 
davam edib. 

Sonra akademik Sudeyif İmamverdiyev 
Tibb fakültәsindә, professor Musa Qasımlı 
Beynәlxalq münasibәtlәr vә Hüquq 
fakültәsindә, iqtisadçı ekspert Şahin 
Hәsәnov İqtisadiyyat vә idarәetmә 
fakültәsindә, Tarix elmlәri doktoru Güllü 
Yoloğlu vә Əmәkdar mәdәniyyәt işçisi Telli 
Pәnahqızı Magistratura vә doktorantura 
mәrkәzindә müәllim vә tәlәbәlәrlә görüş 
keçiriblәr. 

Sәadәt Əliyeva-Media vә ictimaiyyәtlә 
әlaqәlәr bölmәsinin müdiri 

“Türk dünyasına açılan Şәrq qapısı : NAXÇIVAN 100”  adlı  konfrans keçirilib

Ali tәhsil ocağında yaz semestrinin ilk dәrslәrini  
şәhid ailәlәri keçib

Gәnclәrә milli mәnlik şüurunun aşılan-
ması, onların vәtәnpәrvәr ruhda tәrbiyә 
olunması mәqsәdilә Naxçıvan Dövlәt 

Universitetindә yaz semestrinin ilk 
dәrslәrindә tәlәbәlәr şәhid ailәlәrini 
dinlәyiblәr.  

Ali tәhsil müәssisәsindә Şәhid 
ailәlәri vә qazilәrlә mütәmadi olaraq baş 
tutan görüşlәrin, “Naxçıvan Şәhid Ailәlәri”, 
“Naxçıvan Qazilәri” İctimai Birliklәri ilә 
birgә tәşkil edilәn tәdbirlәrin davamı olaraq 
hәyata keçirilәn bugünkü layihә vәtәnimizin 
bütövlüyü uğurda canlarını fәda edәn 
şәhidlәrimizin xatirәsini vә bu yolda sağ-
lamlığını itirәn qazilәrimizin fәdakarlıq-
larını әbәdilәşdirmәk mәqsәdi daşıyır. 

Bu gün sәhәr saatlarından başlayaraq 
universitetin bütün fakültәlәrindә ilk 
dәrslәrә daxil olan şәhid ana-ataları 
tәlәbәlәrә torpaqlarımızın suverenliyi 
uğrunda canlarından keçәn övladlarının 
hәyatından, döyüş yolundan danışıblar. 
Onlar gәnclәrimizi milli vә vәtәnpәrvәr 
ruhda yetişmәyә, daim ölkәmizin suverenli-
yini, әrazi bütövlüyünü qorumağa 
sәslәyiblәr. 
Şәhid ailәlәri, eyni zamada, Naxçıvan 

Dövlәt Universitetinin nәzdindә fәaliyyәt 
göstәrәn kolleclәrdә dә dәrs prosesindә işti-
rak ediblәr.  

Mәmmәdbağır Dünyamalıyev

Konfransda ali tәhsil ocağının profes-
sor-müәllim heyәti, Naxçıvan Muxtar 
Respublikası Tәhsil Nazirliyinin 
әmәkdaşları, pedaqoji tәcrübәnin 
keçirilәcәyi ümumtәhsil mәktәblәri vә 
mәktәbәqәdәr tәhsil müәssisәlәrinin 
direktorları, pedaqoji tәcrübәyә gedәcәk 
tәlәbәlәr iştirak ediblәr. 

Naxçıvan Dövlәt Universitetin rektoru 
Elbrus İsayev müәllim kadrların hazırlı-
ğında pedaqoji tәcrübәnin әhәmiyyәtindәn 
danışıb. 

Diqqәtә çatdırılıb ki, hәm pedaqoji, 
hәm dә istehsalat tәcrübәsi eyni mәqsәdә 
tәlәbәlәrin yüksәk sәviyyәli mütәxәssislәr 
kimi yetişmәlәrinә xidmәt edir. Rektor bil-
dirib ki,  universitet hәyatında istehsalat vә 
pedaqoji tәcrübә bir-birini tamamlayan iki 
mühüm bir hadisәdir, gәlәcәkdә müәllim 
olmağa vә dövlәt qurumlarında işlәyәcәk 
gәnclәr üçün xüsusi bir hazırlıq 
mәrhәlәsidir. Rektor pedaqoji tәcrübәnin 
muxtar respublikanın ali vә orta tәhsil 
müәssisәlәrinin sıx әmәkdaşlığı, 
tәlәbәlәrin pedaqoji ustalıqlara 
yiyәlәnmәlәri baxımından әhәmiyyәtini, 
tәcrübi dәrslәr zamanı informasiya-kom-

munikasiya vasitәlәrindәn istifadәnin, 
elmi-kütlәvi, mәdәni tәdbirlәrin 
keçirilmәsinin zәruriliyini qeyd edib. 
Pedaqoji tәcrübә sabahın müәllim kadrla-
rının bu peşәyә layiqlik dәrәcәsi vә 
sәviyyәsini üzә çıxaracaq bir fәaliyyәt 
sahәsi, müәllim hazırlığı formalarından 
biridir. Rektor tәlәbәlәrә vә tәcrübә 
rәhbәrlәrinә bu dövrә mәsuliyyәtlә yanaş-
mağı, yüksәk göstәricilәrlә başa vurmağı 
arzulayıb. 

Sonra konfransda  Naxçıvan Muxtar 
Respublikasının Tәhsil naziri vәzifәlәrinin 
icraçısı, nazir müavini Elxan Nәcәfov 
çıxış edәrәk tәcrübәnin keçirilәcәyi 
ümumtәhsil mәktәblәrinin şәraiti vә 
maddi-texniki bazası haqqında mәlumat 
verib.  

Qeyd olunub ki, tәlәbәlәrin pedaqoji 
mühitә uyğunlaşması, pedaqoji biliklәrini 
inkişaf etdirmәlәri üçün pedaqoji 

tәcrübәlәr mühüm әhәmiyyәtә malikdir.  
Müәllimlәrin işә qәbulu ilә bağlı yeni 

qaydalar haqqında mәlumat verәn nazir 
müavini qeyd edib ki,  metodist  müәllim,  
pedaqoji  rәhbәr vә  tәcrübәçilәrin  
mәktәbә  gәlişi, tәdris müәssisәlәrindә 

daha çox mәsuliyyәt vә yaradıcılıq әhvali-
ruhiyyәsi doğurur,  ali vә ümumtәhsil 
mәktәblәri arasında yüksәk keyfiyyәt 
tәminatı, әdalәtli, şәffaf, obyektiv mühitin 
tәmin olunması mәqsәdilә birgә fәaliyyәt 
imkanı yaranır.  

Natiq vurğulayıb ki, tәcrübә 
müddәtindә Naxçıvan Muxtar 
Respublikası Tәhsil Nazirliyi tәrәfindәn 
tәlәbәlәrin yüksәk sәviyyәdә praktik iş 
qabiliyyәtinә yiyәlәnmәlәri diqqәtdә sax-
lanılacaq. 

Sonra 2022-2023-cü tәdris ilindә 
keçirilәn tәcrübәlәrә hәsr olunan video-
çarx nümayış olunub. 

Konfransa Tәcrübә vә mәzunlarla iş 
bölmәsinin müdiri Aynurә Seyidovanın 
“Pedaqoji internaturaların tәşkili vә 
keçirilmәsi”, “Ümumi vә nәzәri fizika” 
kafedrasının müdiri Billurә Hacıyevanın 
“Pedaqoji internaturada tәcrübә 
rәhbәrlәrinin görәcәyi işlәr”, “Pedaqogika 
vә psixologiya” kafedrasının müdiri Taleh 
Xәlilovun “Pedaqogika vә psixologiya 
üzrә tәcrübә rәhbәrlәrinin görәcәyi işlәr” 
mövzularında çıxışları dinlәnilib. 

 2023-2024-cü tәdris ilinin ikinci yarısında keçirilәcәk pedaqoji internaturaların  
başlanğıc konfransı baş tutub

NDU IELTS Mәrkәzindә növbәti imtahan  
uğurla hәyata keçirilib

Naxçıvan Dövlәt Universiteti Xarici 
Dillәr fakültәsindә yaradılan IELTS qey-

diyyat vә imtahan mәrkәzindә növbәti 
imtahan keçirilib. Artıq altıncı dәfәdir 
keçirilәn imtahanda 39 nәfәr iştirak edib. 
İki gün davam edәn imtahanda namizәdlәr 
IELTS danışıq imtahanında iştirak edib, 
sonra onların dinlәmә, oxu vә yazı bacarıq-
ları qiymәtlәndirilib. İmtahanda oxuma vә 
dinlәmә prosesindә sualların tәrtib 
edilmәsini, yazı vә danışıq mәrhәlәsindә 
sualların hazırlanmasını Britaniya Şurası 
hәyata keçirib. İmtahanda universitetin 
xarici dillәr fakültәsinin müәllimlәri, ingi-
lisdilli ixtisaslarda dәrs deyәn müәllimlәrlә 
bәrabәr ali tәhsil ocağının Beynәlxalq 

mәktәbindә dәrs demәk üçün müraciәt edәn 
namizәdlәr dә qatılıb.    

 Mәrkәz artıq universitetdә ingilis 
dilindә ixtisasların sayının artmasına vә 
qeyri-ixtisaslarda çalışan әmәkdaşların 
ingilis dili bacarıqlarının qiymәtlәn-
dirilmәsinә müsbәt tәsir göstәrib. Onu da 

qeyd etmәk yerinә düşәr ki, mәrkәz 
beynәlxalq әmәkdaşlıqda uğurlar qazanan 
ali tәhsil ocağının gәlәcәk perspektivlәrini, 
ikili diplom layihәlәrindә iştirakını tәmin 
edir. Bu imtahanlardan uğurla keçәn 
müәllim vә tәlәbәlәr ikili diplom proqram-
larına qatılır, öz tәhsillәrini xarici ölkә 
universitetlәrindә davam etdirirlәr.  

Tәlәbәlәr istehsalat 
tәcrübәsinә göndәrilib  

Bu mәqsәdlә keçirilәn konfransda ali tәhsil 
müәssisәsinin professor müәllim heyәti, tәcrübә 
rәhbәrlәri, tәcrübәçi tәlәbәlәrlә yanaşı tәcrübә 
bazalarının әmәkdaşları da iştirak edib. 

Universitetin rektoru Elbrus İsayev qeyd 
edib ki, dә istehsalat tәcrübәsi tәlәbәlәrin 
yüksәk sәviyyәli mütәxәssislәr kimi 
yetişmәlәrinә xidmәt edir. Rektor bildirib ki,  
universitet hәyatında istehsalat vә pedaqoji 
tәcrübә bir-birini tamamlayan iki mühüm bir 
hadisәdir, gәlәcәkdә müәllim olmağa vә dövlәt 
qurumlarında işlәyәcәk gәnclәr üçün xüsusi bir 
hazırlıq mәrhәlәsidir.  

Sonra Tәcrübә vә mәzunlarla iş bölmәsinin 
müdiri Aynurә Seyidovanın “İstehsalat 
tәcrübәsinin tәşkili vә keçirilmәsi”, Coğrafiya 
kafedrasının baş müәllimi Əli Qurbanovun 
“Tәcrübә rәhbәrlәrinin görәcәyi işlәr” mövzula-
rında çıxışları dinlәnilib. 

Sonda 2022-2023-cü tәdris ilindә keçirilәn 
tәcrübәlәrә hәsr olunan videoçarx nümayış olu-
nub. 

Pәrviz Hacılı

Xocalıda bayrağımız әzәmәtlә dalğalanır
XX әsrin sonunda ermәnilәr Xocalıda törәtdiklәri 

soyqırımı indiyәdәk bәşәriyyәtә qarşı yönәldilmiş әn ağır 
cinayәtlәrdәn biri kimi qiymәtlәndirilir. Xocalı şәhәri 
Azәrbaycanın Dağlıq Qarabağ bölgәsindә strateji 
әhәmiyyәtli әrazi kimi ermәnilәrin işğalçılıq planlarına 
mane olurdu. Çünki Xocalı Xankәndidәn 12 km şimal-
şәrqdә, Ağdam-Şuşa vә Əsgәran-Xankәndi yollarının 
arasında yerlәşirdi. Şәhәrin әhәmiyyәtini artıran 
sәbәblәrdәn biri dә Dağlıq Qarabağın yeganә hava 
limanının mәhz burada yerlәşmәsi idi. Buna görә 
Ermәnistan silahlı qüvvәlәrinin әsas mәqsәdi Xocalıdan 
keçәn Əsgәran-Xankәndi yoluna nәzarәt etmәk vә Xocalıda 
yerlәşәn aeroportu әlә keçirmәk idi. 

Hәlә faciәdәn 4 ay әvvәl, yәni 1991-ci il oktyabrın 
sonundan şәhәrә gedәn bütün avtomobil yolları bağlanmış 
vә Xocalı faktiki olaraq mühasirәyә alınmışdı. Bununla 
yanaşı, yanvarın 2-dәn Xocalıya verilәn elektrik enerjisi dә 
kәsilmişdi. Belәliklә, artıq Xocalının Azәrbaycanın digәr 
bölgәlәri ilә bütün әlaqәlәri yolları bağlanmışdı. Ancaq bir 
neçә ay sonra Xocalı ilә vertolyot әlaqәsi dә kәsildi. Yәni, 
1992-ci ilin yanvarın 28-dә Ağdamdan Şuşaya uçan Mİ-8 
vertolyotu şәhәrә çatmamış, Xәlfәli kәndinin üzәrindә 
Xankәndi tәrәfindәn raketlә vuruldu, içәrisindә olan 3 nәfәr 
heyәt üzvü vә 41 sәrnişin hәlak oldu. Bundan sonra isә 
Ermәnistan ordusu bir-birinin ardınca yuxarı Qarabağda 
azәrbaycanlılar yaşayan sonuncu yaşayış mәntәqәlәrini dә 
işğal etdilәr. 1991-ci ilin sonunda Qarabağın dağlıq 
hissәsindәki 30-dan çox yaşayış mәntәqәsi, o cümlәdәn 
Tuğ, İmarәt-Qәrvәnd, Sırxavәnd, Meşәli, Cәmilli, Umudlu, 
Kәrkicahan vә digәr strateji әhәmiyyәtә malik 
azәrbaycanlılar yaşayan kәndlәr ermәnilәr tәrәfindәn 
yandırıldı, dağıdıldı vә talan edildi. 

1992-ci il fevralın 25-dәn 26-na keçәn gecә 
Ermәnistanın silahlı qüvvәlәri Xankәndindә yerlәşәn 
keçmiş SSRİ-nin 4-cü ordusunun 23-cü diviziyasına daxil 
olan 366-cı motoatıcı alayın 10 tankı, 16 zirehli transparty-
oru, 9 piyadaların döyüş maşını, 180 nәfәr hәrbi 
mütәxәssisi vә xeyli canlı qüvvәsi ilә Xocalını mühasirәyә 
aldı. Ermәnilәr әn müasir silahlarla şәhәrә hücum edәrәk 
Xocalı şәhәrini yerlә yeksan etdilәr. Çoxsaylı ağır texnika 
ilә şәhәr tamamilә dağıdılmış, yandırılmış vә insanlar 
xüsusi qәddarlıqla qәtlә yetirilmişdir. Onların içәrisindә 

başları kәsilәn, gözlәri çıxarılan, dәrisi soyulan, diri-diri 
yandırılanlar çoxluq tәşkil edirdi. 

Bu soyqırımı nәticәsindә, rәsmi rәqәmlәrә görә, 613 
nәfәr öldürülmüşdür ki, onlardan 63 nәfәri uşaq, 106 nәfәri 
qadın, 70 nәfәri isә qocalar idi.  

Qüvvәlәr nisbәti qeyri-bәrabәr olan döyüşlәrdәn sonra 
Xocalıda olan özünümüdafiә qüvvәlәri son nәfәrinә qәdәr 
vuruşaraq düşmәnә çox ciddi müqavimәt göstәrdilәr.  

Xocalının müdafiәsi zamanı yeddi Azәrbaycanın Milli 
Qәhrәmanı iştirak etmişdir. Hәmin Milli qәhrәmanlarımız 
Əlif Hacıyev, Əlәsgәr Növruzov, İnqilab İsmayılov, Aqil 
Quliyev, Tofiq Hüseynov, Füzuli Rüstәmov, Şöhrәt 
Hәsәnov idi. Ümummilli lider Heydәr Əliyev hakimiyyәtә 
qayıtdıqdan sonra Xocalı soyqırımına dövlәt sәviyyәsindә 
münasibәt bildirildi vә ulu öndәrin rәhbәrliyi ilә bu faciәyә 
düzgün hüquqi-siyasi qiymәt verildi, bu dәhşәtli hadisәnin 
sәbәbkarları vә iştirakçıları aydın şәkildә göstәrildi. Heydәr 
Əliyevin tәşәbbüsü ilә 1994-cü il fevralın 24-dә Xocalıda 
baş verәnlәr Milli Mәclisdә müzakirә olundu. Ölkә 
Prezidentinin Sәrәncamı ilә 26 fevral Xocalı Faciәsi Günü 
elan edildi. Heydәr Əliyevin "Azәrbaycanlıların soyqırımı 
haqqında" 26 mart 1998-ci il tarixli fәrmanı ilә ilk dәfә 
faciәnin dәqiq siyasi qiymәti verildi, günahkarlar göstәrildi. 
Ümummilli lider Heydәr Əliyev demişdir: “İnanıram ki, 
bu gün xalqımız müstәqil Azәrbaycan dövlәtindә daha da 
mәtinlәşib vә dövlәtimizin müstәqilliyini qoruyub saxla-
maq, işğal olunmuş torpaqlarımızın azad edilmәsi 
uğrunda yenilmәz mübarizә aparmaq әzmindәdir. Sizi 
әmin etmәk istәyirәm ki, Azәrbaycan dövlәti xalqımızın bu 
müqәddәs amallarının gerçәklәşmәsi yolunda var 
qüvvәsini sәrf edәcәk, soydaşlarımıza qarşı törәdilmiş 
qanlı cinayәtlәrin, o cümlәdәn Xocalı faciәsinin bütün 
günahkarlarının lazımınca cәzalandırılması üçün bütün 
tәdbirlәri görәcәkdir”. 

 Ermәnistanın daim mülki әhalini hәdәf seçәn 
tәxribatlarına vә hәrbi tәcavüzünә cavab olaraq, 2020-ci il 
sentyabrın 27-dә Azәrbaycan xalqı әzәli torpaqlarının 
işğaldan qurtarılması, BMT Tәhlükәsizlik Şurasının 
qәtnamәlәrinin tәlәblәrinin yerinә yetirilmәsi vә tarixi 
әdalәtin bәrpa edilmәsi uğrunda Vәtәn müharibәsinә 
qalxdı... 44 gün sürәn döyüşlәr nәticәsindә rәşadәtli 
Azәrbaycan Ordusu parlaq qәlәbә qazanaraq doğma 

torpaqlarımızı işğaldan azad etdi.  Xocalı şәhәri isә 2023-cü 
il sentyabrın 19-20-dә Azәrbaycan Ordusunun Qarabağda 
keçirdiyi lokal xarakterli antiterror tәdbirlәri nәticәsindә 
separatçılardan tәmizlәndi. Bu şәhәrdә Azәrbaycan 
Bayrağının dalğalanması Xocalı faciәsi qurbanlarının 
qanının yerdә qalmadığını bir daha nümayiş etdirmiş oldu. 
Oktyabrın 15-dә dövlәt başçımızın Xocalı şәhәrindә 
Azәrbaycan Respublikasının Dövlәt Bayrağını ucaltması 
tarixi bir günә çevrildi.  

Bu gün Xocalı şәhidlәrinin ruhu şaddır. Ona görә ki, 
ölkәmizin hәr bir qarışında әzәmәtli üçrәngli bayrağımız 
dalğalanır.  

Rәsul Bağırov 
“Ümumi tarix” kafedrasının müdiri

Naxçıvan Dövlәt Universitetindә Xocalı 
soyqırımının 32-ci ildönümünә hәsr olunan internet 

aksiyası keçirilib. Universitetin rektoru Elbrus İsayev 
çıxış edәrәk qeyd edib ki, Xocalı soyqırımı 
qurbanlarının intiqamını rәşadәtli Azәrbaycan ordusu 
döyüş meydanında aldı vә müzәffәr ali baş komandan 
İlham Əliyev Xocalı şәhәrindә Azәrbaycanın üçrәngli 
şanlı bayrağını dalğalandırdı. Rektor internet 
aksiyasını soyqırımının tәlәbә-gәnclәr tәrәfindәn elek-
tron informasiya mübadilәsi, virtual әmәkdaşlıq yolu 
ilә dünyaya çatdırılmasını yüksәk qiymәtlәndirib. 

Daha sora çıxış edәn universitetin sosial mәsәlәlәr 
vә ictimaiyyәtlә әlaqәlәr üzrә prorektoru Arzu 
Abdullayev gәnc-tәlәbәlәrә Xocalı soyqırımının tarixi 
haqqında әtraflı mәlumat verәrәk keçirilәn aksiyanın 
mәqsәd vә vәzifәlәri barәdә danışıb. 

Vurğulanıb ki, Bu gün Prezident İlham Əliyevin 

uğurlu xarici siyasәtinin nәticәsi olaraq Xocalı 
soyqırımına beynәlxalq  hüquq normaları çәrçivәsindә 
qiymәt verildiyi, dünyanın bir sıra ölkәlәrinin, 
beynәlxalq tәşkilatların, habelә ABŞ-ın 20-dәn artıq 
ştatının qanunverici orqanının Ermәnistanı işğalçı 
dövlәt kimi tanıdığı vurğulanıb. Heydәr Əliyev 
Fondunun vitse-prezidenti Leyla Əliyevanın tәşәbbüsü 
ilә reallaşdırılan “Xocalıya әdalәt” kampaniyasının 
bütün dünyanı әhatә etdiyi qeyd edilib. 

Sonra İnternet aksiyasına başlayan tәlәbәlәr ingilis, 
fransız, alman, rus, әrәb, fars, koreya dilindә 100-dәn 
çox xarici xәbәr agentliyi vә 20-dәn çox  xarici ölkәnin 
100-ә yaxın elektron poçt ünvanına Xocalı haqqında 
poster vә mәlumatlar göndәriblәr, Xocalı 
hәqiqәtlәrinin dünya ictimaiyyәtinә çatdırılmasına öz 
dәstәk nümayiş etdiriblәr.  

Əli Yarıyev Jurnalistika ixtisası üzrә  
III kurs tәlәbәsi 

Naxçıvan Dövlәt Universiteti tәlәbәlәri Xocalı hәqiqәtlәrini 
dünyaya 7 dildә çatdırıb

Naxçıvan Dövlәt Universitetindә Tәlәbә Gәnclәr 
Tәşkilatının tәşkilatçılığı ilә “Soyqırım cinayәti: hüquq 
müstәvisindә” adlı panel müzakirә keçirilib. 

Hüquq fәnlәri kafedrasının müәllimi Əziz Qasımovun 
moderator olduğu panel müzakirәdә Naxçıvan MR 
Prokurorluğunun şöbә rәisi Faiq Sәfәrov, Naxçıvan MR 
Ali Mәhkәmәsinin әmәkdaşı Yunis Xәlilov, Naxçıvan MR 
Vәkillәr Kollegiyasının üzvü Mircәlal Seyidov iştirak 
edib. 

Çıxışlarda qyed olunub ki, 1992-ci il fevralın 25-dәn 
26-na keçәn gecә ermәni tәcavüzkarları tәrәfindәn 
Azәrbaycanın Xocalı şәhәrindә dinc әhaliyә qarşı hәyata 
keçirilәn soyqırımı nәticәsindә bir gecәdә 106 qadın, 63 
uşaq, 70 ahıl insan olmaqla 613 nәfәr xüsusi qәddarlıqla 
qәtlә yetirilib. Qeyd olunub ki, Ümummilli lider Heydәr 
Əliyevin tәşәbbüsü ilә Xocalı soyqırımına siyasi-hüquqi 
qiymәt verilib, 1994-cü ildәn etibarәn 26 fevral “Xocalı 
Soyqırımı Günü” kimi yad edilmәsi qәrara alınıb. 

Vurğulanıb ki, 2020-ci ildә Müzәffәr Ali Baş 
Komandan İlham Əliyevin rәhbәrliyi altında Şanlı ordu-
muzun qazandığı tarixi qәlәbә nәticәsindә 30 ilә yaxın 
davam edәn ermәni işğalına son qoyulsa da, әdalәtin 

bәrpası uğrunda mübarizә bitmәyib. Xüsusilә informasiya 
mәkanında ermәni yalanlarının ifşa edilmәsi, xalqımıza 
qarşı törәdilәn ağır beynәlxalq cinayәtlәr barәdә dünya 
ictimaiyyәtinin maariflәndirilmәsi öz aktuallığını saxlayır. 

Bu xüsusda, gәnclәrin üzәrinә düşәn minimum vәzifә 
“Xocalıya әdalәt” Beynәlxalq Kampaniyasının tәqdim 
etdiyi materiallardan istifadә etmәklә, soyqırımı 
hәqiqәtlәrini dünyaya çatdırmaqdır. 

İştirakçılar müzakirәdә 1992-ci il fevralın 25-dәn 26-
na keçәn gecә Ermәnistan silahlı birliklәrinin Xocalıda 
törәtdiklәri bәşәri cinayәtin soyqırımı aktı olduğunu 
tәsdiq edәn mühakimәlәrini bölüşüblәr. İndiyәdәk 
beynәlxalq alәmdә Xocalı soyqırımının tanıdılması 
istiqamәtindә görülәn işlәr vә qaşıda duran vәzifәlәr 
barәdә müzakirәlәr aparılıb. 

Mәmmәdbağır Dünyamalıyev

Ali tәhsil müәssisәsindә “Soyqırım cinayәti: hüquq müstәvisindә” adlı panel müzakirә keçirilib

Tәdbirdә Xocalı qurbanlarının vә ölkәmizin әrazi 
bütövlüyünün bәrpası uğrunda aparılan döyüşlәrdә şәhid olan 
Vәtәn oğullarının әziz xatirәsi bir dәqiqәlik sükutla yad edilib.  

Tәdbirdә Xocalı faciәsinin yalnız xalqımıza qarşı deyil, 
ümumilikdә insanlıq әleyhinә, bәşәriyyәtә qarşı yönәlmiş әn ağır 
cinayәt olduğu qeyd olunub.  

Vurğulanıb ki, Xocalı faciәsin Azәrbaycan xalqının 
yaddaşından heç vaxt silinmәyәcәk dәhşәtli cinayәt, terror 
hadisәsidir. Diqqәtә çatdırılıb ki, prezident İlham Əliyevin 
uzaqgörәn siyasәti vә Azәrbaycan xalqının güclü iradәsi 
nәticәsindә bu gün Xocalı soyqırımının dünya ictimaiyyәtinә 
tanıdılması istiqamәtindә böyük addımlar atılıb. Belә ki, 44 günlük 
Vәtәn müharibәsindә әldә olunan qәlәbә azәrbaycanlılara qarşı 
törәdilmiş terror aktlarına qarşı әn tutarlı cavab idi. 

Eyni zamanda tәdbirdә Xocalı faciәsini özündә әks etdirәn 
filmә baxış olub 

NDU-nun Beynәlxalq Mәktәbindә 
Xocalı faciәsi qurbanlarının  

xatirәsi yad edilib

“Əcәmi” Nәşriyyat-Poliqrafiya 
Birliyindә ofset üsulu ilә çap 

olunmuşdur.

8 29 Fevral 2024-cü il, cümә axşamı 

Gәnclәr bu ölkәnin әn qiymәtli sәrvәti, gücü vә 
ümididir. Bir millәtin yüksәlmәsindә әn mühüm fak-
tor olmaqla yanaşı, cәmiyyәtin özülüdür. Gәnclәrin 
inkişafı, tәhsili vә tәrbiyәsi bilavasitә bütün 
cәmiyyәtin hüzuru, sağlam gәlәcәyi baxımından 
böyük önәm kәsb edir. Beynәlxalq dәyәrlәri 
mәnimsәmiş, tolerant, yüksәk bacarıqlı, millәtinә vә 
dәyәrlәrinә sadiq, adәt-әnәnәlәrinә bağlı bir gәncliyә 

sahib olan ölkәnin gәlәcәyi әlbәttә, aydınlıqdır. Tarixi 
vәrәqlәsәk görәrik ki, ölkәdә baş vermiş ictimai-
siyasi proseslәr gәnc nәslin mәnәvi-psixoloji 
sarsıntısına sәbәb olmuşdur. Əbәdi müstәqilliyin 
işığını gәnclәrdә görәn Heydәr Əliyevin sәylәri ilә 
gәnclәrin formalaşması vә inkişafında yeni 
mәrhәlәnin әsası qoyuldu. Ölkәmizdә Gәnclәr 
gününün tәsis edilmәsi, bu sahәdә qanunlar, 
sәrәncamlar vә dövlәt proqramları öz nәticәsini 
vermәyә, gәnclik sağlam gәlәcәyә inamla 
addımlamağa başladı. Çox da uzun müddәt 
keçmәmiş, dövlәt-gәnclәr siyasәtinin bәhrәsi kimi, 
Azәrbaycanın taleyinin tapşırıldığı gәnclik ölkәni 
elm, texnologiya, incәsәnәt, musiqi, idman vә bir sıra 
digәr sahәlәr üzrә birinciliyә daşımağa nail olmuşdur. 
Xalqla bir bütün halına gәlmiş, bircә dәfә yaşadığımız 
bu ömrü Azәrbaycan uğruna hәsr etmiş dahi liderin 
bizә miras buraxdığı yüksәk dәyәrlәrin mahiyәti 
hamımıza mәlumdur. Amma daxilәn, bir gәnc kimi 
heyifsilәnirәm ki, elә böyük liderin, fәdakar rәhbәrin 
dövrünә şәxsәn şahidlik edib, onu canlı görә 
bilmәmişәm. Çünki hәr birimiz çox yaxşı bilirik ki, 
ölkәni idarә etmәk kimi ağır mәsuliyyәt daşıyan bir 
şәxs qayğıkeş ata, ailә başçısı kimi öz ailәsindәn, 
xalqından diqqәt vә qayğısını әsirgәmir, xalqla iç-içә 
olub dәrdlәrinә, sevinclәrinә şәrik olurdu. O dövrә 
şahidlik edәn kimdәn soruşsan, hökmәn onun 
haqqında şirin bir xatirә danışar. Fәrqli zaman 
dilimlәri, fәrqli yerlәr vә görüşlәrin fәrqli sәbәblәri.. 
Amma söhbәtlәrin bәxş etdiyi hissiyat dәyişmәyir. 
Danışanların üzündә tәbәssüm, hәmsöhbәt olmağın 
verdiyi qürur vә belә bir şәxsiyyәti itirmәyin verdiyi 
hüzün.. Bir dәfә kәndimizdәki yaşlı nәnә deyirdi ki, 

“Vәzifәdәn vә işdәn asılı olmayaraq hәr bir rәhbәr öz 
tabeliyindә olana mәsuliyyәt, çalışqanlıq vә daha çox 
uğur arzulayır. Amma Heydәr Əliyev bizim kәndin 
gәnc üzümçü qızları ilә görüşmüş, söhbәt etmişdi. O 
gәnclәrә öz qızı kimi yanaşaraq, qızlara işlәrindә 
müvәffәqiyyәtlә yanaşı, qadın xoşbәxtliyi, sәadәt 
dolu ömür, gözәl ailә arzu etdi. Bir anlıq düşünürsәn 
ki, bir prezidentlә deyil, öz doğma qohumunla, 
qardaşınla söhbәtlәşib, dәrdlәşirsәn.” Mәnzәrә budur: 
xalq ulu öndәri sevir, ulu öndәr dә xalqa könüldәn 
bağlıdır. 

 İllәr uzunu aparılan gәnclәr siyasәti çәrçivәsindә 
minlәrlә gәnclә görüşlәr keçirilir, ulu öndәr gәnclәrin 
problemlәrinә, gәlәcәk hәdәflәrinә işıq tutmağa davam  
Danılmaz faktdır ki, artıq gәnclәr sözün әsl mәnasında 
Heydәr Əliyevin arzuladığı situasiyadadır. Düşünәn, 
araşdıran, öyrәnәn vә öyrәdәn.. Öz haqqını bilәn, 
cәmiyyәtә faydalı vә yüksәk bacarıqlı gәnclәr layiq 
olduğu bütün mövqelәri әldә edir. Beynәlxalq 
yarışlarda, konfranslarda, olimpiyadalarda himnimizi 
sәslәndirib, bayrağımızı qaldırırlar. Bu, bizim üçün 
böyük qürur mәnbәyidir. Qeyd etmәk yerinә düşәrdi ki, 
ötәn il Naxçıvan Dövlәt Universitetinin bir qrup 
tәlәbәsi öz layihәsi ilә qardaş Türkiyәdә keçirilәn 
Dünyanın әn büyük robotik festivalında birinci yeri 
tutaraq bütün Azәrbaycanın qürur mәnbәyi olmuşdur. 
Əslindә bu festivalda biz yalnız ümummilli liderin 
gәnclәrә yönәlmiş ümidlәrinin doğrulmasına şahid 
olmadıq. Sosial şәbәkәlәrdә Cәnab Prezidentimizin 
yayılan görüntüsü bir daha sübut etdi ki, o yalnız 
Heydәr Əliyevin dövlәtçilik siyasәtini deyil, yüksәk 
mәnәvi keyfiyyәtlәrini dә әn gözәl şәkildә öz 
xislәtindә daşıyır. Festivalda İlham Əliyevin 8-10 yaşlı 
balaca qıza öz yerini vermәsi ulu öndәrin uşaqlarla 
olan mehriban görüntülәrini gözlәr önünә gәtirdi. 

Mәhz hәr il 2 fevral – Azәrbaycan Gәnclәri 
Gününün tәntәnә ilә qeyd olunması da gәnclәrin 
fәaliyyәtinә verilәn önәm vә dәyәrin nişanәsidir. Biz 
gәnclәr dә verilәn dәyәr vә göstәrilәn diqqәtin 
sәmimiliyindәn xoşbәxtlik duyuruq. 

Yenә dә sözlәrimi dahi liderin biz gәnclәrә ünvan-
lanan sözlәri ilә bitirmәk istәyirәm: “Siz Azәrbaycanın 
bu günü vә gәlәcәyisiniz. Sizin üzәrinizә böyük vәzifә 
düşür, bu vәzifәlәr gәlәcәkdә daha da böyük 
olacaqdır, siz müstәqil Azәrbaycanın XXI әsrdә 
yaradanlarısınız, quranlarısınız, inkişaf etdirәn-
lәrisiniz. Biz müstәqil Azәrbaycanın taleyini 
gәlәcәkdә sizә etibar edәcәyik, sizә tapşıracağıq.” 
Əminik ki, Azәrbaycanımızın gәlәcәyi etibar olunan 
әllәrdә sonsuz xoşbәxtlik, rifah vә sәadәt içindә var 
olacaq. 

Aysel YUSİFZADƏ 
Jurnalistika ixtisası IV kurs tәlәbәsi

SSaağğllaamm  ggәәllәәccәәyyiinn  ttәәmmiinnaattıı--xxooşşbbәәxxtt  ggәәnncclliikk Ali tәhsil ocağında  
2 fevral – Gәnclәr Günü qeyd olunub

Ali tәhsil müәssiәsindә 2 fevral – Gәnclәr Günü münasibәtilә univer-
sitetin tәlәbә vә gәnc әmәkdaşları ilә çay masası әtrafında görüş keçirilib 

Tәdbirdә Naxçıvan Dövlәt Universitetinin rektoru Elbrus İsayev 2 
fevral gününün Gәnclәr Günü kimi elan olunmasının xalqımızın 
Ümummilli lideri Heydәr Əliyevin adı ilә bağlı olduğunu diqqәtә        
çatdırıb.                                       

“Mәhz Ulu öndәrin hakimiyyәtә ikinci dәfә qayıdışından sonra 
Azәrbaycanda dövlәt gәnclәr siyasәtinin әsası qoyuldu” - deyәn rektor 
1994-cü ildә dövlәt gәnclәr siyasәtini icra edәn Gәnclәr vә İdman 
Nazirliyinin yaradıldığını, 1996-cı il 2 fevral tarixindә birbaşa olaraq Ulu 
öndәr Heydәr Əliyevin dәstәyi ilә gәnclәrin 1-ci forumunun keçirildiyini, 
1997-ci ildә isә ulu öndәr Heydәr Əliyevin tәşәbbüsü ilә Azәrbay-canda 
Gәnclәr Gününun tәsis edildiyini bildirib.  

Qeyd edilib ki, görkәmli dövlәt xadimi Heydәr Əliyev tәrәfindәn 
әsası qoyulan siyasi kurs bu gün ölkә prezidenti cәnab İlham Əliyev 
tәrәfindәn uğurla davam etdirilir. 

Vurğulanıb ki, Prezident İlham Əliyevin rәhbәrliyi ilә hәyata keçirilәn 
dövlәt gәnclәr siyasәti Azәrbaycan gәncliyinin inkişafına tәkan verib. 

“44 günlük Vәtәn müharibәsindә vәtәnpәrvәr gәnclәrin Vәtәni qoru-
maq üçün hәr cür fәdakarlıq vә şücaәt göstәrmәlәri bunun bariz 
göstәricisidir” - deyә çıxışda qeyd edilib. 

Bu siyasәt çәrçivәsindә uğurla icra olunan bir sıra tәdbirlәri, 
tәlәbәlәrin vә universitetin tәlәbә tәşkilatlarının uğurlarını sadalayan 
Elbrus İsayev ötәn gün Naxçıvan Dövlәt Universiteti Tәlәbә Gәnclәr 
Tәşkilatının Azәrbaycan Tәlәbә Gәnclәr Tәşkilatları İttifaqının әn ali 
mükafatı olan “Ağ çinar” mükafatına layiq görülmәsini  Gәnclәr gününә 
әn böyük töhfәlәrindәn biri kimi dәyәrlәndirib. 

Rektor bütün Azәrbaycan gәncliyini Gәnclәr günü münasibәtilә tәbrik 
edib, onlara tәhsil vә iş hәyatında uğurlar arzulayıb.  

Universitetin Tәlәbә Hәmkarlar İttifaqı Komitәsinin sәdri Hüseyn 
İmanov vә Tәlәbә Elmi Cәmiyyәtinin sәdri Tәbrizә Bağırovanın çıxışları 
dinlәnilib. 

Sonra tәdbir gәnclәrin tәbrik çıxışları ilә davam edib.  
Sonda, 2023-cü ildә Naxçıvan Dövlәt Universitetinin ictimai 

hәyatında fәal iştirakına görә fәrqlәnәn gәnclәr vә tәlәbә tәşkilatları dip-
lom vә tәşәkkürnamә ilә tәltif olunublar. 

Pәrviz Hacılı

Universitetin Elmi Kitabxanasında 
tәşkil edilәn tәdbirdә professor-müәllim 
heyәtinin, magistr vә tәlәbәlәrinin 2023-cü 
ildә nәşr olunmuş elmi әsәrlәrinin sәrgisinә 
baxış keçirilib.  Sәrgidә 2023-cü ildә 
“Heydәr Əliyev İli” münasibәti ilә 
Ümummilli Liderә hәsr olunmuş әsәrlәr dә 
nümayiş etdirilib. 

Sonra akt zalında davam edәn tәdbirdә 
universitetin rektoru Elbrus İsayev 2023-cü 
ildә elmi fәaliyyәt istiqamәti, qarşıya qoyu-
lan hәdәflәr haqqında mәlumat verdikdәn 
sonra universitetin yekun elmi hesabatı 
dinlәnilib. 

Universitetin Elm vә innovasiya 
mәsәlәlәri üzrә prorektoru Elsevәr Əsәdov 
2023-cü ildәki elmi fәaliyyәtinin hәdәflәri 
vә nәticәlәri haqqında geniş hesabat tәqdim 
edib.  

Bildirilib ki, 2023-cü ildә universitetin 
elmi tәdqiqat fәaliyyәti müvafiq struktur 
bölmәlәri tәrәfindәn elm vә tәhsil sahәsindә 
Azәrbaycan Respublikasının qanunları, 
hәmçinin universitetin Elmi Şurasının 
qәrarları әsasında tәşkil edilib. Universi-
tetdә elmi-tәdqiqat fәaliyyәtinin mәqsәd-
yönlü aparılması mәqsәdilә elmi-tәdqiqat 

planındakı tәdbirlәr әsasında “Elmi 
fәaliyyәtin qiymәtlәndirmә meyarları” 
müәyyәn edilib, bütün universitet әmәk-daş-
larının vә struktur bölmәlәrinin elmi 
fәaliyyәtlәri bu meyarlara әsasәn qiymәt-
lәndirilib.  

Qeyd olunub ki, yekun elmi nәticәlәrә 
görә hazırda universitetdә çalışan 527 
nәfәrlik akademik heyәtin 211 nәfәri elmi 
dәrәcәlidir ki, bunların 30 nәfәrini elmlәr 
doktoru, 181 nәfәrini isә fәlsәfә doktorları 
tәşkil edir. Elmi dәrәcәli heyәtin akademik 
heyәtә nisbәti universitet üzrә 40,03% 
tәşkil edir ki, burada әvvәlki illәrlә 
müqayisәdә müsbәt artım dinamikası 
müşahidә olunmaqdadır. 185 nәfәrdәn 
ibarәt olan elmi heyәtin 23-ü professor, 
162-si dosentdir. Universitet üzrә 1 akade-
mik heyәtә düşәn tәlәbә sayı 13,34 olub ki, 
bu da әvvәlki ilin göstәricilәri ilә 
müqayisәdә müsbәt istiqamәtdә 
dәyişmәkdәdir.  

Elmi potensialın yaşa vә genderә görә 
dәyişmәsi illәr üzrә tәhlil olunub vә bildiri-
lib ki, akademik heyәtin 54 nәfәri 30 yaş-
dan aşağı, 120 nәfәr 31-40 yaş, 101 nәfәr 
41-50 yaş, 110 nәfәr 51-60 yaş, 88 nәfәr 
61-70 yaş vә 53 nәfәr 70 yaşdan yuxarıdır.  

Universitet әmәkdaşlarının nәşr olun-
muş elmi әsәrlәri, 1 akademik heyәtә düşәn 
impakt faktorlu nәşr sayı tәhlil olunub. 
Bildirilib ki,  28-i monoqrafiya, 8-i dәrslik, 
18-i dәrs vәsaiti, 103-ü metodik vәsait vә 
proqramlar olmaqla ümumilikdә 1679 nәşr 
qeydә alınıb. 2023-cü ildә Scopus vә Web 
of Science bazalarında 17, digәr indeksli 
impakt faktorlu beynәlxalq jurnallarda 231, 

yerli jurnallarda 352, xaricdә keçirilmiş 
konfranslarda 444 vә respublika konfrans-
larında 476 mәqalә nәşr olunub. Eyni 
zamanda universitet üzrә 2 patent 
müraciәti, beynәlxalq qrand layihәlәrinә 
qoşulmalar hәyata keçirilib. Universitet 
üzrә 1 әmәkdaşa düşәn nәşr sayı 2023-cü 
ildә 3,18 olub ki, bu da ötәn illәrlә 
müqayisәdә ciddi artım göstәricisidir. 

Bildirilib ki, 2023-cü ildә universitet 
üzrә 30 konfrans keçirilib ki, bunların 8-i 
beynәlxalq, 15-i respublika sәviyyәli vә 7-
si universitet daxili konfranslardır.  

Hesabatda universitet әmәkdaşlarının 
Scopus, Web of Science,  Google scholar, 
ResearchGate vә digәr elmmetrik bazalar-
dakı vәziyyәti, bazalara daxil edilәn nәşrlәr, 
onların illәr üzrә dәyişmә vәziyyәti, isti-
nadlar әtraflı tәhlil olunub. 

Vurğulanıb ki,  universitetdә Tәlәbә 
Elmi Cәmiyyәti xәtti ilә 2023-2024-cü 
tәdris ilindә 1201 tәlәbә elmi-tәdqiqat möv-
zuları әtrafında araşdırma aparılmaqdadır. 
Bu say göstәricisi isә universitetdә 
tәhsilalan әyani tәlәbәlәrin 21%-nә 
bәrabәrdir. 2022-2023-cü tәdris ilindә bu 
faiz göstәricisi 20%, 2021-2022-ci tәdris 

ilindә isә 14 % olub. 
2023-cü ildә bakalavriat vә magistratu-

ra sәviyyәsindә tәhsilalan 23 tәlәbә xarici 
vә yerli konfranslarda çıxış edib, indeksli 
jurnallarda mәqalәlәri dәrc olunub. 

Sonda universitetin elm sahәsindә 
2024-cü ildә qarşıya qoyulan hәdәflәri haq-
qında mәlumat verilib. Universitetin baza-
sında elmi-tәdqiqat institutlarının vә labo-
ratoriyalarının yaradılması, elmi-tәdqiqat 
işlәrinin nәticәlәrinin tәdris prosesindә vә 
istehsalatda tәtbiqinin genişlәndirilmәsi  
yeni hәdәf kimi müәyyәnlәşdirilib. 
Beynәlxalq vә respublikadaxili qrantlar 
әsasında elmi-tәdqiqat işlәrinin yerinә 
yetirilmәsi sahәsindә fәaliyyәtin geniş-
lәndirilmәsi, ixtiraçılıq vә patent fәaliyyәti 
sahәsindә tәlimlәrin tәşkili, bağlanmış 
beynәlxalq vә respublikadaxili әmәkdaşlıq 
müqavilәlәrinin şәrtlәrinә әmәl edәrәk 
birgә elmi tәdqiqatların aparılması әsas 
hәdәflәr kimi qarşıya qoyulub. 

Sonda 2023-cü ildә elmi fәaliyyәtә görә 
fәrqlәnәn әmәkdaşların mükafatlandırılıb. 
Universitet Elmi şurasının qәrarı ilә univer-
sitet әmәkdaşları vә doktorantlara nüfuzlu 
vә impakt faktorlu nәşrlәrinә, elmmetrik 
bazalarda yüksәk göstәricilәrinә görә 
birdәfәlik mükafatlar verilib. “Akademik 
fәaliyyәtin qiymәtlәndirilmәsi mexanizminә 
görә” isә universitetin 50 әmәkdaşı 
әmәkhaqlarına 1 il müddәtindә 10-25% 
mәblәğindә stimullaşdırıcı әlavәlәrlә müka-
fatlandırılıb. Akademik heyәtә, doktorantla-
ra, magistrlәrә vә tәlәbәlәrә plaket vә dip-
lomlar tәqdim olunub. 

Pәrviz Hacılı - Media vә ictimaiyyәtlә 
әlaqәlәr bölmәsinin әmәkdaşı

